
Këto pyetje e mjaft si këto 
kanë humbur rrugëve 
të emigracionit. Kanë 

destinacion të thyer, të trazuar, 
të nëpërkëmbur. Dhe ja që janë 
këto pyetje, duam, apo s’duam 
ne. Ato ekzistojnë, sikurse 
ekzistojmë dhe ne. Pra, a mund 
ta mbani mend takimin tuaj të 
parë romantik të vështirë si 
adoleshent? Hera e parë që 
dikush ju preku me flirt? Hera 
e parë që ke puthur dikë? Këto 
janë rite kalimi, që pothuajse 
çdo adoleshent i përjeton. Dhe 
megjithëse mund të jetë nervoz 
për një të ri të papërvojë të bëjë 
hapin e parë, është mënyra se 
si ne të gjithë mësojmë, djem 
dhe vajza, për kufijtë dhe...

...leximin e shenjave sociale. 
Shenjave sociale, kulturore, 
tradicionale, ato të përvjellura 
nga Tjetri dhe mjaft të tjera që 
tashmë kanë një destinacion 
alarmues. Alarmues në Dhéun 
amë, alarmues në rrugëtimin 
me dhe pa destinacion, e për 
më shumë denigrues nga 
politikëbërësit dhe OJQ-të 
që marrin miliona në këmbim 
projektesh. Aq më keq për 
ministrinë apo ministritë 
që duhet të bëjnë punën 
parësore për bijtë dhe bijat. 
Etaksapaguesve, me të cilat 
marrin rrogat e tyre. 
Kjo, pra, ose dhe aq më keq 
ose të paktën ishte dikur. 
Shumë shpesh sot kjo periudhë 
e eksperimentimit rinor po 
prishet nga politika e ngjeshur 
e botës që na rrethon, e asaj 
politike që kurë nuk ka një sy 
e një vesh në këtë problem, 
por që e bën këtë problem, 
që e rrëndon. Si rezultat, 
ajo që dikur konsiderohej 
sjellje krejtësisht normale 
për djemtë adoleshentë 
tani po riinterpretohet në 
një dritë të keqe. Ikjet dhe 
largimet, produktet e mëdha 
të konsideratës “qejf” shkojnë 
më tej se ajo që prodhohet 
dhe mendohet të prodhohet si 
produkt kulture. 
Dhe ndërsa këu në Ishullin 
britanik përditë e më shumë 
ngrihet zëri për kalimin e 
paligjshëm të kanalit, ku 
theksi vihet tek të rrinjtë e 
adoleshentët shqiptarë, ata 
që vijnë me gomone duke 
rrezikuar jetën, por dhe tek 
ata që janë për arsye të tjera, 
askush nuk e ngre zërin 
atje ku duhet të ngrihet, pra 
në Dhéun amë. Po shikoj 
që jetët e këtyre djemve po 
shkatërrohen nga një ndryshim 
i tepruar kulturor… në vazhdën 
e terminologjisë kundër tyre… 
ngarkesa e rasteve që nga 
propaganda, procesi i azil-
kërkimit dhe deri tek refuzimet 
e më pas tek ajo që shkruhet 
dhe thuhet se të gjithë kanë 

humbur, ose janë strukur diku 
të kalojnë adoleshencën me 
frikën e dyfishtë. Dhe harrojmë 
të ngrejmë zërin tonë, harrojmë 
të themi se dhe djemtë e tillë 
fat-udhës kanë nevojë për 
mbrojtjen tonë.
Si për të vërtetuar pikëpamjen 
e shtruar në një mjedis të tillë, 
gazeta britanike “The Times” 
botoi një artikull shqetësues 
disa javë më parë, të shkruar 
nga babai i një djali 14-vjeçar. 
Jeta e djalit u përmbys pasi 
ai u akuzua për ‘prekje të 
papërshtatshme’ në shkollë. Ai 
kishte vënë dorën mbi gjunjët e 
dy vajzave, në ato që mendonte 
se ishin ndërveprime krejtësisht 
konsensuale. Dhe ky djalosh 
kishte prindërit e tij këtu, kishte 
mësuesit e tij këtu, nuk 
ishte emigrant, nuk 
ishte pa nënë e pa 
babë, nuk ishte i ikur 
nga frika e kthimit, as 
i zhdukur në sekretin 
e përditësisë, por një 
problem që priti zërin 
dhe produktin e zërit 
në media. Thuhet në 
këtë shkrim se një 
nxënëse tjetër femër 
i pa të dyja ‘incidentet’ 
dhe u tha njerëzve të 
tjerë se djali kishte 
‘prekur’ vajzat. Kur 
mësuesit e tij e kapën 
këtë, prindërit e tij u 
thirrën për të parë 
drejtoreshën dhe djali 
u pezullua.
Babai përshkruan 
se ishte i tronditur 
nga trajtimi i ashpër 
i shkollës ndaj djalit 
të tij. Prindërit e tij 
menduan se ishte 
një keqkuptim i vogël 
për të cilin djali do të 
kërkonte falje dhe më 
pas do të vazhdonte. 
Por kjo nuk ishte 
pikëpamja e shkollës. 
Prindërve iu tha se 
djali i tyre ishte fajtor 
për “ngacmim seksual” 
dhe do të raportohej në 
polici dhe shërbimet 

e mbrojtjes së fëmijëve. Me 
sa duket, më shumë vajza 
kishin bërë akuza kundër tij, 
të cilat ai i mohoi plotësisht. 
Babai e përshkruan situatën si 
‘kafkiane’, sepse shkolla nuk 
pranoi as t’i tregonte djalit atë 
që dyshohet se kishte bërë.
Kjo është në një rast të 
debatueshëm, ndoshta dhe 
problematik e të dënueshëm, 
por ai djalë i kësaj mediaje, i 
këtij problemi, ka babain, zërin 
e tij, ka prindin, zërin prindëror, 
ka nënën dhe zërin e saj, ka 
moshën dhe vendin e vetë. Ai, 
Tjetri, ai emigranti i ardhur me 
gomone, është nën moshë, 
ka adoleshencën e tij në një 
botë të ngarkuar me lakuriqësi 
teknologjike, mediale, sociale 

dhe natyrisht nuk ka prindërit 
afër, as nënën dhe babanë, e ai 
gjykohet për rastin tjetër, atë të 
kalimit me gomone në kanalin 
midis dy shteteve dhe në një 
rast të tillë kur zëri mungon, 
Zoti i rruajtë mendtë e këtyre 
djemve dhe adoleshentëve! 
Kush do ti mbrojë ata?! Deri 
sa të mbushin tetëmbëdhjetë 
vjetë ata më shumë se kurë 
dhe ligjërisht kanë nevojë për 
një nënë e një baba, edhe 
pse ky shtet për shumë e më 
shumë për ata. Duke i strehuar, 
përkujdesur, vendosur në 
familje përkujdesëse e më 
tepër me një ligj që i mbrion 
dhe i ndihmon. Po atje tej ku 
Dhéu amë nuk i mban pse 
askush nuk bëzan?

  GUSTO 272 ITALIAN 
RESTORANTI I MUNGUAR NË LONDËR

Në mesin e komunitetit 
shqiptar në Mbretëri 
të Bashkuar dhe në 

Republikën e Irlandës  ka 
shumë gra, të cilat udhëheqin 
bizneset e tyre. Pavarësisht 
shumë sfidave, disa prej 
tyre kanë arritur të krijojnë 
biznese të suksesshme dhe 
fitimprurëse. Ato menaxhojnë 
bizneset e tyre me përkushtim, 
duke arritur të krijojnë afarizëm 
pozitiv. Por, jo vetëm kaq ato 
me idetë dhe përkuhstimin 
e tyre, janë dhe kanë krijuar 
një model frymëzimi për mjaft 
të tjerë dhe të tjera, sidomos 
për brezin e ri, që rritet në këtë 
hapësirë. Por në këtë pikë ne 
do të ndalemi tek pronarja e 
restorantit “Gusto 272 Italian”, 
zonja Flora Kolaveri Osmani, 
e cila e ka kthyer restorantin 
e saj në një model, që tregon 
dhe flet se aty ku ka dorë 
femra shqiptare gjërat shkojnë 
për mirë. 

Kështu restoranti “Gusto 
272 Italian” nuk është thjesht 
një vend për të qenë! Është 
një vend i pastër, estetik, 
me shërbim miqësor, mjaft i 
personalizuar. Ky restorant 
shërben gjithnjë ushqim të 

mirë dhe vazhdimisht mbetet i 
shijshëm dhe i mrekullueshëm, 
po aq edhe ushqimi është i 
freskët. Tek “Gusto 272 Italian” 
gjen gjithnjë një atmosferë 
të paharrueshme me një 
staf shumë profesional dhe 
shërbim efikas ndaj klientit. 
Ata gjithësesi janë dhe mbeten 
njerëz shumë miqësorë dhe 
komunikimi është shumë i 
mirë. Unë e rekomandoj për 
të gjithë! 

Për këtë mjafton të ndjekësh 
disa nga mendimet e klientëve 
të këtij restoranti. Njëri nga 
të parët Michael J. shkruan: 
“Shërbimi këtu shkon lart e 
përtej për t’u siguruar që të 
keni një përvojë të shkëlqyer. 
Pronar shumë i sjellshëm dhe 
ushqim fantastik, të gjitha për 
një çmim shumë modest.” (Ai 
vendos 5 yje). Tjetri është 
Dillon D që shprehet se “Nuk 
ka emocione italiane, kjo e bën 
ushqimin e duhur pa shtyrë 
asnjë kufi. Të gjithë tavolinave i 
shijuan picat e tyre, brumi ishte 
vërtet mjaft i mirë dhe e bëri 
picën sipas mendimit tim. Do 
të kthehem përsëri.” Ndërsa 
Edith l. shprehet se “Sot isha 
me burrin tim për herë të parë. 

Përshtypja shumë pozitive. 
Pronari i buzëqeshur mirëpret 
mysafirët. Është e rrallë.” 

Më tej ka dhe disa dhjetëra të 
tjera mendime të shprehura 
për “Gusto 272 Italian” dhe ajo 
që na bën të ndjehemi mirë 
nuk është thjesht se ata flasin 
me superlativa, por sepse 
fjalët janë pikërisht për zonjën 
që e drejton këtë biznes të 
shkëlqyeshëm në Preston 
Road të Londrës. Me këtë 
rast krijohet qartë ideja dhe 
frymëzimi se tashmë duket 
se femrat shqiptare, në fusha 
dhe biznese të ndryshme, si 
në estetikë, kulinari, apo dhe 
në të tjera biznese po hapin 
me mendjen dhe punën e 
tyre rrugën e së ardhmes, ku 
ndoshta askujt nuk do ti duhet 
të punojë më në mjedise të 
zhurmshme e aspak komode, 
por shumë thjesht ai mund ta 
kryejë të gjithë punën e tij nga 
një ide dhe një përkushtim dhe 
të sigurojë të ardhura akoma 
më të mëdha, duke qenë në 
një kënd të tillë përkushtimi 
sikurse është dhe zonja Flora 
Kolaveri Osmani.

Parë në planin e parë themi se 

është frymëzuese, por dhe një 
përgjigje për atë që sot disa 
kënde të poltikës dhe disa 
media e kanë vënë theksin 
negativ tek komuniteti shqiptar. 
Gjithashtu ndoshta kjo nuk 
është një lëvizje feministe 
dhe nuk ka asnjë lidhje me 
konsolidimin e identitetit të 
grave në këtë territor, kjo 
është një mënyrë alternative 
e zhvillimit të biznesit të së 
ardhmes dhe mënyrës se si 
vlerat janë gjithnjë vlera.

Duke komunikuar me disa 
gra shqiptare në biznese të 
ndryshme ne mësojmë se nga 
të ardhurat e bizneseve të tyre 
të ndryshme femrat po arrijnë 
të jetojnë shumë herë më 
mirë nga sa kishin jetuar duke 
qenë në kushte të tjera sfidash. 
Faturat janë më të lehta dhe 
tarifat e shkollës së fëmijëve 
duken më të pranueshme, 
shprehen gratë, që guxuan 
të provonin një tjetër mënyrë 
jetese, në fillim të guximshme, 
por më pas shumë të sigurt. 
Natyrisht zonjat si Flora 
Kolaveri Osmani janë pasqyra 
pa fjalë për integrimin shqiptar 
në Mbretëri të Bashkuar. 

FLORA KOLAVERI OSMANI, NJË PËRGJIGJE E 
GUXIMSHME PËR KRITIKËT E SHQIPTARËVE NË MB

Nga koha kur e pata 
cilësuar si të tillë 
ndoshta kanë kaluar 

tashmë disa vite, por ajo që unë 
përcaktova mbetet fakt. Vila 
“Ronel” Restaurant-Bar vërtetë 
tashmë është një Shqipëri e 
vogël në mes të Londrës. Një 
shqipëri e vogël me tradita dhe 
kulturë shqiptare... ... ushqime 
tradicionale, gëzime, festa, 
dasma, ditëlindje.., sikurse 
ishte dhe ajo e para pak javëve 
që mblodhi shqiptaret e Pejës 
në Londër në një natë tejet 
festive.

Vila “Ronel”, sikurse njihet 
dhe dihet tashmë prej kohësh 
është një Ambient i përsosur, 
që afron respekt, dhe që 
mbetet një ambient i kulturuar 
dhe profesionalisht i sprovuar 
tek vila ronel do të gjeni në të 
gjithë hapësirën kohore. Torta, 
Zupa, Trileçe... e mjaft surpriza 
shqiptare. Muzika shqiptare 
me talentë e yje të saj. Emra 
dhe vlera.

ajo tashmë mbetet Një qendër 
e sprovuar komunitare, ku 

fjalën e kanë 
të gjithë, të 
organizuar e 
të  për fsh i rë 
në  r r j edha t 
k o m u n i t a r e , 
të ftuar e të 
respektuar, të 
gatshëm për të 
prenotuar për 
evenimentet e 
lartcituara. Të 
gjithë tashmë 
janë pjesë e Vila 
Ronel. 

Tashmë nuk janë 
vetëm shqiptarët 
që e frekuentojnë, 
dhe festojnë 
gëzueshëm në 
ambiente t  e 
Vila Ronel në 
Londër, por dhe 
vendasit  dhe 
mjaft komunitete 
të tjera. 

Dhe festa e tyre është thuajse 
ndryshe në një ambient të tillë 
komod, është tejet festive…

Vila Ronel në Londër mbetet 
e gatshme për të gjithë dhe të 
gjitha evenimentet... 

Tashmë prej disa vitesh 

pranë shqiptarëve dhe mjaft 
evenimenteve të tjera të 
ngjashme, gjithnjë festive. 

Sikurse shihet në foto në 
krahun e djathtë 
është vendi ku 
Ju do të gjeni 
përd i tës i  me 
revistën e vetme 
shq ip tare  në 
Londër “Albanian 
Post”.

Dhe kjo tshmë 
është një meritë e 
madhe e investimit 
dhe përkushtimit 
profesional të 
Ner i tani t  dhe 
Valbonës, por 
dhe estetikës dhe 
përkushtimit të 
djalit dhe vajzës 
së tyre, gjithashtu 
dhe stafi t  të 
mrekullueshëm.

VILA “RONEL” NJË SHQIPËRI E VOGËL NË 
MES TË LONDRËS

Kontaktin e parë me një 
grup turistësh suedezë 
rastëisht e kam hasur në 

lagjen “Kala” të Elbasanit, ku 
dukej se ishin përhumbur diku 
aty tek rrugca që të shpie tek 
Kisha e Kalasë. Të dytin me 
një libër që na e kishte sjellë në 
klasë një shoqja jonë e klasë F. 
Stafa, dhe që e lexonim pa ia 
ditur titullin, se ishte pa kapak. 
Ia dija atëherë dhe sot ia mbaj 
mend vetëm emrin autorit që 
ishte Sven Anders Göte Aurén. 
Më pas nga disa suedezë që 
kishin arshur si turistë dhe flinin 
në Hotel Turizmi “Skampa” 
Elbasan nga një kushërira ime 
që punonte atje pata siguruar 
disa revista dhe disa gjëra që 
sot janë pa ndonjë interes të 
veçantë. Këtë e përforcon 
edhe gjetja e deklarimit të 
Ambasadores Suedeze në 
Tiranë, Elsa Hastad, në 50 
vjetorin e marrëdhënieve 
diplomatike mes dy vendeve. 
Ishte koha kur ishin parë 
disa shenja të dashurisë ndaj 
komunizmit në Suedi. Sipas 
Ambasadores: “Por çfarë 
ishte ajo që i bëri suedezët të 
zbulonin Shqipërinë në vitet 
1960? Në fillim, bëhej fjalë 
për shkëmbime politike dhe 

turizëm politik. 
Suedezët ishin 
të interesuar për 
k o m u n i z m i n . 
Jo të gjithë, por 
disa.”

Pra, disa prej 
këtyre suedezëve 
të asaj kohe, 
kanë udhëtuar në 
Shqipëri në forma 
të kuf izuara 
dhe kanë qenë 
i n t e l e k t u a l ë , 
s h k r i m t a r ë , 
gazetarë, madje 
edhe njerëz të 
thjeshtë, të cilët 
kanë qenë vetë 
socialistë dhe 
janë interesuar 

për vende të tjera të botës 
ku kanë pasur komunizëm, 
apo socializëm. “Ata kishin 
udhëtuar në ato kohë në 
ish-Bashkimin Sovjet ik, 
Kamboxhia, vende të tjera 
komuniste, por edhe në 
Shqipëri”, thekson ajo në 
këtë fjalë që gjendet në faqet 
diplomatike të Ambasadës në 
fjalë.

Në një kohë të afërt ishte dhe 
një grup inxhinierësh suedezë 
që qëndruan në Elbasan, që 
ishin pos një marrëveshjeje 
dypalëshe dhe në një pikë 
misterioze interesi. Por 
interesi, që dihet, ishte se 
inxhinierët suedezë që kishin 
ardhur për të ndihmuar në 
disa punë të lëna përgjysëm 
nga kinezët, ishte natyrshëm 
nga bisedat që na vinin në 
vesh nga ata që punonin me 
ta, se ata e shijonin shumë 
djathin kaçkavall shqiptar, që 
sikurse thuhej e hanin sikur 
hanin bukë. 

Në vitin 1980-të kisha mësues 
kujdestar në shkollë të mesme 
në Elbasan profesorin e gjuhës 
angleze Hysen Avllazagaj. 
Po në atë vit ai u tërhoq 

nga Ministria e Jashtme e 
Shqipërisë së saj kohe për 
të shkuar Diplomat në Suedi. 
E kështu kërshëria jonë tjetër 
për Suedinë ishte mes interesit 
dhe kërshërisë së punës së re 
që do të merrte ish-mësuesi 
ynë, që ishte një nga më të 
dashurit për ne atë kohë. 
Dhe ne, natyrisht në grupe të 
vogla e shuanim kërshërinë 
kur mësonim jashtë librave, 
por bisedave me një mik 
të paharruar, babai i të cilit 
kishte qenë i lidhur fuqimisht 
me Zogun, F. Drinziu, kur na 
fliste se marrëdhëniet e para 
diplomatike midis Suedisë 
dhe Shqipërisë ishin vendosur 
në vitet 20-30. Kjo ndodhi më 
saktë në vitin 1922 pas njohjes 
së Shqipërisë nga Suedia dhe 
kur në vitin 1923 u vendos 
prania e parë diplomatike 
shqiptare në Suedi.

E kjo ishte e thata jonë 
teorike, që na lidhte me atë 
kurreshtje, pos largimit të 
mësuesit kujdestar në atë 
territor. Të tjerat i kam mësuar 
nga Ambasadorja Hastad, në 
citimin e mësipërm dhe po në 
atë burim kur ajo ka treguar 
se “Historia pas arsyeve që 
tërhoqën vëmendjen e Suedisë 
drejt Shqipërisë në vitet 1970, 
kur ky vend i vogël ballkanik 
ishte izoluar duke pasur pak 
lidhje me botën e jashtme 
kryesisht në shkëmbimet 
tregtare dhe ndarjen me Kinën 
në mesin e viteve 1970, gjë që 
paralajmëroi kohë të vështira 
ekonomike dhe një sundim 
më i rreptë i regjimit komunist, 
daton në vitin 1969. Gjithashtu, 
veprimtaria diplomatike e 
Shqipërisë ishte shumë e 
kufizuar dhe megjithëse 
kishte marrëdhënie zyrtare 
diplomatike me më shumë 
se 100 vende, kishte një 
prani të vogël të përfaqësive 
diplomatike në Tiranë.” Sipas 
Ambasadores kuptohet se 
ajo arsyen e gjeti në “një 

dokument të vjetër të datës 
25 qershor 1969 ku Ministria 
suedeze e Punëve të Jashtme 
i caktoi ambasadorit suedez 
në Paris të kontaktonte me 
ambasadorin shqiptar në Paris 
për të nisur procesin e hapjes 
së Ambasadës.” Sipas këtij 
burimi “Argumenti kryesor ishte 
se Suedia kishte shënuar një 
rritje të turistëve suedezë që 
shkonin në Shqipëri”. 

E kështu më tutje në rininë 
tonë të izoluar në Shqipërinë 
komuniste ne dinim atë që 
na mësonte gjeografia. Asgjë 
më shumë, se sa kurreshtja 
personale për makinën ikonike 
“Volvo”, që na pëshpëritej 
se e kishte një të tillë vetë 
Enver Hoxha, e për çelikun 
suedez në disa brisqe rroje, 
që më vonë u pasuan nga 
“Astra”-t e preferuara të asaj, 
që vinin nga Çekosllovakia. 
Dhe sot, ndërsa marrëdhëniet 
midis dy shteve janë në një 
pikë ndryshe, Ambasadorja 
kërkon të theksojë se është 
koha për plane të tjea: “… më 
shumë muzikë, më shumë 
letërsi, dizajn dhe biznes më 
të qëndrueshëm suedez,  
sepse kjo është e ardhmja! 
Pra, edhe pjesëmarrje në 
Festivalin e Jazz-it, organizimi 
të një Festivali të Filmit Suedez 
dhe udhëtime nëpër Shqipëri 
në ‘turne’ suedezësh për të 
promovuar kulturën suedeze. 
Po ashtu dhe mbështetje për 
artistët suedezë që vizitojnë 
Shqipërinë dhe botimin e 
librave suedezë në shqip.” 
(Hastad, po aty). Dhe, ndërsa  
ky është vetëm fillimi, për 
Ambasadoren Hastad, ajo që 
na pikëtakon në këtë projekt që 
do të vazhdojë të zgjerohet më 
tutje në pjesë të tjera e format 
ndryshe të librit, është dashuria 
për librin, ajo që transmeton 
pikërisht diskursin e influencës 
dhe vetë influencën diskursive 
që krijohet mes një hapësire të 
tillë të librit. 

NË VEND TË SHTYSËS PËR LIBRIN NË BOTIM

Që nga koha e 9 

shtatorit 2012 kur 
lexova tregimin e 

parë të Kostandin Dhamos, 
“Militantët” e deri sa rifilluam 
bashkëpunimin aty nga 
shtatori i vitit 2014 një mesazh 
prej këtij krijuesi më ka 
mbetur në memorje, teksa 
më shkruante kështu: “As 
që e gjej dot sesa kohë u bë 
që nuk bashkëpunojmë me 
njeri - tjetrin, por tek e fundit 
ç’rëndësi ka kjo, përderisa 
dëshira për këtë bashkëpunim 
ringjallet herë pas here. Pra 
me këtë rast po ju nis një 
tregimin tim më të fundit, të 
titulluar “Aromë bliri” Uroj të 
jeni mirë me shëndet dhe t’ju 
venë punët mbarë!” (Dhamo; 
2 shtator 2014). E që nga ajo 
kohë, ajo datë shatori të vitit 
2014-të, thuajse kemi qenë në 
një bashkëpunim të ngushtë. E 
kam lexuar kështu krijimtarinë 
e tij, si në prozë, ashtu dhe 
në poezi. E së fundi e kam 
ndjekur edhe në distancë. 
Kam lexuar prej këtij autori 
tregimet “Vinçierja”; “Ushtari i 
Panjohur”; “Vizitë në studio”; 
“Pellgu”; “Flutur në dhjetor”; 
“Shi”; “Kumriet”; “Killing time”; 
“Qoftexhinjtë e Presidentit”; 
“Dritë maji”; “Rruga e Dibrës 
ose Broadëay” e mjaft të 
tjera, të shkruara mjaft bukur 
e me një gjuhë të ndjeshme, 
të kënaqshme, por vetvetiu 
jam ndalur më së shumti tek 
disa poezi të tij, e sidomos ato 
nën ciklin “Kolonja”, apo ato 
“Drejtpërdrejt nga Euronjus” të 
huazuara nga libri i tij “Moda e 
Varfërisë”. 
E para, pra ajo që vjen nga 
cikli “Kolonja”, është një lidhje 
që flet shumë, që krijon e 
ridimensionon madhështinë e 
rrënjës, origjinës prindërore, 
por dhe atë të dhimbjes së 
ndjeshme e të përhumbjes 
emocionale dhe faktike, që 
ndodh nga shumë ndjesi, por 
dhe gjëra në influencën sa 
gjeografike, aq dhe historike. 
Të gjitha këto plotësojnë atë 
që pikëtakohet së pari ndërsa 
poeti shkel në Kolonjë, në 
vendlindjen e të parëve të tij. 
Pra menjëherë që në vargjet 
e para lexuesi nënkupton 
qartë se kjo poezi, pra poezia 

e Dhamos në këtë kontekst 
të ngjall emocione. Ai e bën 
këtë, sipas teorisë që ne 
paraqesim se propozojmë se 
e ndjejmë në këtë lloj poezie, 
nga tre lloje simulimesh. 
Secili prej tyre mund 
të nxisë emocione, të 
cilat janë komunikime 
si brenda trurit “Ndër 
oborret e shkollave/
Të mekura,/Mbetur me 
një grusht/Nxënësish/
T’uritur” (Dhamo poezia 
“Kolonja”) ashtu edhe 
mes njerëzve në atë 
qytet ku ndodh ajo që 
jo vetëm të emocionon, 
por dhe të trishton me 
dukurinë e vetë realitetit 
“Këtu në Kolonjë/Në 
vendlindjen e prindërve 
të mi,/Pikëllohem/Sa herë 
vij…/Shtëpitë – muze të 
rilindësve/Aty – këtu/Nëpër 
fshatrat e braktisur;/Vithisur 
janë dhe grabitur./Ujkonjat mes 
rrënojave/Këlyshët pjellin dhe 
ulërijnë egërsisht….” (Po aty). 
Së pari, modelet e përmbajtjes 
semantike të kësaj poezie të 
shkruar me një sens filozofik 
e të kuptueshëm qartë, që 
shkon përtej emocioneve 
dhe pikëllimit tek rrënjët, jo 
vetëm që tregon se poezi 
të tilla, mund të ngjallin 
emocione ashtu si modelet 
që ndodhin në përshkrime të 
të gjitha llojeve, nga romanet 
tek perceptimet, por dhe të 
fusin thellë me një stil e me 
një mjeshtëri të ndjeshme 
në atë që duket se nuk vihet 
re nga njeriu, por që është 
dhe ndodh në syrin e njeriut. 
Së dyti, në këtë lloj poezie të 
Dhamos, simulimet mimetike 
të shenjave prozodike, si metri, 
ritmi dhe rima, japin edhe 
gjendje të veçanta emocionale, 
sikurse shkruan “Ndër mend 
më shfaqet /Mes brerores që 
ndrit /Paraja dhe/Trahanaja 
/E Hasan Zyko Kamberit./
Hej, kolegu im Hasan !/Veçse 
paraja dhe /Malli yt /Ecin sot!” 
(Dhamo, 1998). 
Së treti, simulimet e njerëzve 
për veten e tyre u mundësojnë 
atyre të dinë se janë të 
angazhuar me një poezi dhe 
si rezultat mund të ndodhë 
një emocion estetik, si në 

rastin kur Dhamo kur përtej 
emocioneve dhe shqetësimit 
adekuat, na jep mes 
metaforave edhe figurat letrare 
që flasin me një tipologji mjaft 

diskursive “Bustet e bronztë /
Të rilindësve dëshmorë;/Ndër 
oborret e shtëpive – muze/Dhe 
…” helmi në kafenë që pihet 
do të përsëritet, pasi në kohë, 
hapësirë dhe vend “armiku” i 
dukshëm dhe i padukshëm ka 
të njëtën dorë pasi, “Çdo ditë 
rrezikohen/T’i  zbresin nga /
Piedestalët /Për t’i shitur më 
pas /Copa – copa /Për skrap./
Ah, arti i shkretë;/Jo rrallëherë 
/Dhe në kohërat moderne,/E 
ka pësuar paq!/Sa të ulët 
duken /Malet!/Sa i ulët, madje/
Dhe Gramozi vetë./A thua se 
është fundosur /Nga trandjet 
tektonike…/Por dale…/Pllaka 
e mermertë /Me datën, kur 
helmuan /Petro Ninin /Eshtë 
shkulur nga muri/I kafenesë 
/Atje n’Ersekë /Ku ishte 
vendosur .../Eshtë shkulur ,/
Thyer është dhe zhdukur,/Dhe 
, kjo thjeshtë do të thotë/Se…/
Helmi në vesh; më falni!/Helmi 
në kafe/Do të përsëritet… “ 
(ibid). 
E thënë më qartë të tre 
simulimet në këtë rast në 
poezinë e Kostandin Dhamos, 
parashikojnë lloje të caktuara 
të emocioneve, p.sh., na sjellin 
shenjat prozodike n ëpah, në 
një mënyrë të atillë që ato 
mund të ngjallin emocione të 
ndryshme, jo thjesht në bazë të 
lumturisë, por dhe të trishtimit, 
zemërimit dhe ankthit. Provat 
empirike vërtetojnë se këto 

poezi të shkruara me mjaft 
finesë bazohen në themelin 
teorik dhe në teorinë, të cilën 
ne e lidhim me shënjime të 
tjera të emocioneve poetike.

Po të shkojmë 
në thellësi të 
poez ive  të 
Dhamos, po 
dhe aq dhe 
në prozën e 
shkurtër të tij 
m e n j ë h e r ë 
kuptojmë një 
fakt që vjen 
e n k a s  n ë 
nd jes inë  e 
leximit e që 
nënshkruhet me 
thelbin se për sa 
kohë ky autor 
lexohet nga 
dashamirësit e 
krijimtarisë së 

tij, po aq dhe nga lexuesit e 
tjerë, ata e kanë kuptuar se 
kjo krijimtari në të dy rastet 
ngjall emocione të lidhura sa 
me traditën, modernen dhe atë 
që vjen nga forma e vargut të 
bardhë në tërësinë e poezisë, 
dhe nga nënteksti konstruktiv, 
filozofik e mjaft diskursiv i 
prozës së tij të shkurtër. Me 
poezinë dhe eleximin e saj 
tek këndi emocional që ajo na 
jep mes vargut të Kostandin 
Dhamos ne cekim një nga 
shqetësimet e Platonit, për 
shembull, që ishte kur ai 
shkruante se vargu poetik nxit 
emocione që duheshin frenuar 
(Republika, 10.606 (Platoni, 
1961)). Në rastin e Dhamos, 
këto emocione kanë karakteret 
e lartcituara, dhe të tre pikat e 
marra në konsideratë na japin 
edhe faktin që lidhet teorikisht 
me atë që psikologët e kanë 
hetuar poezinë më rrallë se 
artet e tjera (Hanauer, 2001). 
Ata e kanë studiuar atë për 
të sqaruar kujtesën, zhvillimin 
fonologjik dhe leximin, më 
shpesh sesa për hir të saj. 
Ky studim në këtë kontekst, 
tashmë dihet se qëndron mes 
arteve narrative dhe muzikës: 
mund të ketë përmbajtje 
semantike si tregimet dhe 
shfaqjet, por, siç e pranoi 
edhe Platoni (Gorgias, 502c), 
ka ritme dhe metra, prozodi, 
ashtu si muzika.

Ku j t e s a  ë s h t ë 
njëkohësisht një temë 
kryesore e lirikës së 

poetit Shefki Karadaku dhe 
një strukturë themelore e 
tërë krijimtrisë së tij në prozë, 
por ajo që është veçanërisht 
e rëndësishme në lirikën e 
tij, nuk është përfaqësimi i 
një ngjarjeje të kaluar, por 
evokimi i saj në të tashmen 
lirike, dhe kjo përfshin një 
përsëritje themelore, e cila, 
manifestohet tashmë në 
aspekte të ndryshme të 
formës lirike në vargjet e 
tij, si modelimi i tingullit dhe 
ritmi. Pra, sigurisht, ajo që 
ka rëndësi është se pjesa e 
kujtesës në krijimtarinë e tillë 
të karadakut, riaktivizohet në 
të tashmen: vetë akti i kujtimit 
është shumë më i rëndësishëm 
për lirikën e tij, sesa përvoja 
e kujtuar si e kaluar. Thjesht 
pyesja veten, ndërsa rilexoja 
atë çfarë më kanë shkruar në 
vite komunikimi miq të letrave 
për të, të gjallë e të vdekur 
tashmë, nëse kujtimi, një 
formë përsëritjeje e përfshirë 
si temë në poezi, mund të 
kishte gjithashtu funksione 
strukturore. Në përkohshmëritë 
e brendshme të poezisë së 

karadakut, 
duket se 
zbaton atë 
që synohet 
të jetë teksti: 
përsëritja e 
ngjarjes në 
të tashmen 
e artikulimit, 
dhe jo vetëm 
përfaqësimi 
i diçkaje që 
ka ndodhur 
n ë  t ë 
k a l u a r ë n . 
Në kë të 
përsër i t je , 
e cila nga 
ana tjetër 
mund të 

ndihmojë që përsëritja të jetë 
e zbatueshme për lexuesin, 
duket se shfaqen disa zakone 
të përsëritura (dhe të ndara) të 
memorjes. Përtej çdo elementi 
fiktiv të veçantë (disa folës dhe 
situatë fiktive), përsëritshmëria 
do të përfshihej në vetë 
artefaktin edhe në një nivel 
tematik, siç është rasti me 
vargun, modelin e tingullit 
dhe referencat ndërtekstuale 
në nivele të tjera të kësaj 
krijimtarie që në fillin e saj 
më erdhi nga miq e kolegë të 
letrave dhe kulturës shqipe.

Tre emra më sollën qysh herët 
tek poezia dhe krijimtaria 
e poetit Shefki Karadaku, 
edhe pse për poezinë e 
tij janë prononcuar me 
vlerësime pozitive kritikët 
dhe shkrimtarët me emër që 
nga Kadareja, Sterio Spasse, 
Perikli Jorgoni, Llazar Siliqi, 
Dritëro Agolli, Adriatik Kallulli, 
Xhezair Abazi, Faslli Haliti, 
Roland Gjoza, Petraq Risto, 
Lutfi Kurteshi, Leonard Veizi. 
Të tre emra të njohur e të 
respektuar të krijimtarisë 
dhe kulturës shqiptare, Faslli 
Haliti, Kostandin Dhamo 

dhe Amalia Dhamo. Më tej 
biseda me të tjerë, shkrimet e 
ndërsjellta me Moikom Zeqon 
dhe Agim Cergën e disa të 
tjerë. Natyrisht “sofra” jonë e 
përbashkët letrare, kulturore 
dhe krijuese që na bashkoi 
dhe na bashkonte ishte revista 
ime online Fjala e Lirë (www.
fjalaelire.com), tek e cila 
shtrohej ajo që në fakt nisi më 
herët se në vitin 2016-të, kur 
“Toraks” trokiti, sikurse troket 
tek poeti zemra e një shpirti 
të rendur nën kraharor me 
arsyen. jo të thjeshtë të jetës, 
por të dhuratës për jetën. E 
kjo dhuratë jetike tashmë e 
përjetuar tek vëllimi poetik i 
tij “Toraks” natyrshëm mes 
kësaj dhurate për jetën trokiti 
anembanë e u ndal enkas në 
Elbasan, aty e gjithëndjeshmja 
dilte me vetë rrahjet e jetikes 
nën kraharoin e poetit, tek e 
cila, pra tek e gjithëndjeshmja, 
v i jonte të agravohej , 
rregjistrohej e shkruhej e 
shkruara e tërë asaj zemre. 

Autori që kishte prurë në jetë 
me këto rrahje të ndjeshme të 
zemrës poetike vëllimin e tij 
“Feniks” natyrshëm kishte rënë 
në syrin e Tjetrit, sikurse do të 
ndodhte me poetin Moikom 
Zeqo të ndalej e të shtjellonte: 
“Duke shkruar këto rreshta, 
s’di përse më kujtohet poezia 
“Bizanti” e poetit gjenial anglez 
Jets. Figurat e Jetsit, sa larg 
njëra-tjetrës, kanë çuditërisht 
një rend të përbashkët, të 
njëjtë. Kështu dhe lirikat e 
Shefki Karadakut përbëjnë një 
tërësi… ka në librin “Feniks” 
diçka nga simbolet e Bizantit 
dhe të sagave ballkanike.” 
(Moikom Zeqo, shkrimtar; 
Gazeta “Drita”, 30 janar 
1994). Po aq fjala e një emri 
tjetër të letrave shqipe, Agim 
Cergës do të më thellonte të 
shkoj më tutje në një shkrim 

të tillë: “Nuk e kam fjalën këtu 
për analogjinë me elementet 
konkrete, po për atë ndjenjë që 
vjen prej kësaj analogjie, për 
atë mall dhe për atë dhimbje, 
për atë dashuri që shtrihet tutje, 
shumë larg dhe që është në të 
njëjtën kohë e përhershme, 
sepse duke vdekur ringjallet 
dhe megjithatë asnjëherë nuk 
zotërohet plotësisht. Kjo është 
melodia që zgjon “Feniksi”. 
(Agim Cerga, shkrimtar; 
Gazeta “Rilindja”, 18 nëntor 
1993). Ndërsa, Faslli Haliti, 
në komunikimin e gjatë me 
të, edhe pse nuk më shkruajti 
gjatë, nuk u ndal në ndonjë 
ese, në thelb gjithnjë me 
citonte se “e ke poet safi, e ke 
elbasanlli”. 

E kështu si fillim do të pija 
“Verë Khajami” me gotën 
poetike të Shefki Karadakut, 
ndërsa sistemoja në Londër 
të gjitha arsyet për tu ndalur 
tek ky emër që jo pak kishte 
ardhur në kohë me kohërat. Ai 
nginte dolli në poezi, e kështu 
Khajami ndohej dhe ndihte 
me verën e tij, “në mbrëmjen 
e turbullt të dimrit”, pikërisht 
në atë mbrëmje kur poeti 
Karadaku premtonte se “Do 
të pi kur qyteti në rrëmujë 
s’mendon asgjë/dhe mbetet i/
zbrazur nga lulet dhe hëna e 
brirtë/dhe është më e shurdhër 
se heshtja/do të pi në birrarinë 
e mbushur me Dionizë/në 
tryezën me kokën e Bakut 
në sfond/bakanalet e mia le 
të jenë kupa dhe nata/për të 
pirë s’është kurrë vonë dhe as 
shumë herët/për të pirë ditët që 
s’venë në Hadë/për të pirë atë 
që mbetet në sofrën e njerëzve/
për t’i thënë frikës shko/
për të guxuar të flasësh me 
gojën e Zeusit/për të hipur si 
perëndi përkohësisht në Pind/
përkohësisht/përkohësisht 
(Karadaku, 1985).

TË SHKRUASH PËR KARADAKUN NUK 
ËSHTË THJESHT KUJTESË LIRIKE

Nga Robert Martiko

Libri i ri i profesor Fatmir 
Terziut, me t i tul l in 
“PARITET”, jo vetëm 

për shkak të përmasës 
voluminoze të faqeve, por 
kryesisht nga përmbajtja e 
tij, mund të konsiderohet si 
një vademecum  filozofik me 
mjaft interes për ta lexuar. 
Gjen aty të trajtuar tema nga 
më të jashtëzakonshmet 
si arti i bisedës, adhurimi, 
individualiteti i përgjegjshëm, 
dhimbja poetike, enigma, 
fenomeni intelektual, frika, 
lufta për lirinë e internetit, 
k o z m o l o g j i a  i n e r t e , 
madhësht ia ,  mahni t ja , 
matriarkati, rreth një përkthimi 
për Homerin e lashtësisë, 
tjetërsimi, politika moderne 
dhe dhjetëra tema të tjera, me 
interes për tu lexuar. 

Nëse do të më duhej të vija 
një theks, duke u përpjekur 
për të vënë një emërues të 
përbashkët të të gjitha temave 
të trajtuara në “Paritet”, duke u 
futur në thelbin e problemeve 
të shoqërisë dhe mendimit 
filozofik, akademik shqiptar, 
në radhë të parë më duhet 
ta përshëndes këtë libër me 
vlerë. 

Të gjitha problemet jetike 
të shoqërisë shqiptare 
mbështeten mbi tre male të 
mëdhenj të ngarkuar me borë 
pothuajse të përjetshme. Janë: 
Bizanti, Pushimi Osman prej 
pesë shekujsh dhe Diktatura 
Komuniste gjysmëshekullore. 
Kjo e fundit sheshoi çdo 
përpjekje për një ndryshim të 
mundshëm në mentalitetet e 
paragjykimet e trashëguara. 
Rea l i zm i  Vë l l av rasës 
Famëkeq Socialist, i bazuar 
në Luftën e Klasave, ktheu 
shoqërinë shqiptare shekuj 
të tërë pas, nëpërmjet helmit 
të përçarjes dhe armiqësisë 
që shpërndau në shpirtrat e 
pa rilindur të njerëzve. Për 
Rilindjen Shpirtërore  Fatmiri 
flet qysh në faqet e para të 
librit të tij. Kur shkruhet për 
një temë kaq me rëndësi, 
historikisht të panjohur në 
Shqipëri, kjo tregon se ndoshta 
në të ardhmen diçka mund të 
ndryshojë. Jam i bindur se një 

ditë Rilindja Shpirtërore do të 
vihet në rendin e ditës nga bota 
intelektuale shqiptare, si busull 
e domosdoshme ndryshimi, jo 
errësire e paditurie. 

Mund të lindë pyetja sesi 
mund të ndikojnë në shpirtin e 
njeriut të ditëve tona, jo vetëm 
Komunizmi, por edhe Osmanët 
e Bizanti. Në pamje të parë, 
faktori i tretë, duket të mos 
ketë asnjë lidhje. Por e vërteta 
është ndryshe. Elementët e 
treshes kanë lidhje thelbësore 
të tmerrshme, tragjike. Faktori 
i brendshëm shpjegues është 
se shpirti i ngurtësuar i njeriut 
është ndërtuar në një formë të 
tillë, që, në rrjedhën e shekujve 
e kalon lehtë mendimin nga një 
monopat në tjetrin. 

Konkretisht, dihet se Marksi 
ndërtoi teorinë e tij të bazuar te 
Fundi i Lumtur, pa shfrytëzues 
e të shfrytëzuar. Në terrenin 
praktik të doktrinës, kapitalizmi 
do të rrëzohej si fryt i kalbur, 
që bie nga pema në tokë 
ngaqë, gjoja, historia ka ligjet 
e saj të pashkruara. Vendet 
më të industrializuara në 
Perëndim ishin: Gjermania, 
SHBA, Franca, Suedia, Italia, 
etj. Por, çuditërisht, shoqëritë 
e rilindura të këtyre vendeve, 
nuk e pranuan Luftën Civile. 
Shoqëria e parë që thithi si 
me magnet Marksin u gjend 
në Rusi, me 93% të popullsisë 
fshatare. Pa industri. Me 
Bizantin në pavetëdijen 
e thellë, që predikonte 
Parajsën Qiellore në një trajtë 
metafizike. Dostojevski paraqiti 
në veprat e tij pikërisht shpirtin 
rus, pa rilindje shpirtërore, të 
copëtuar në mijëra pjesë, që 
disa dhjetëvjeçarë më vonë, 
do të paraqitej në Revolucionin 
Tetorit me një egërsi tragjike 
prej disa dhjetëra milionësh 
të vrarë. I njëjti fenomen 
magnetizimi shpirtëror, jo të 
rilindur, të lidhur me utopinë, 
gjakun dhe krimin, u shfaq 
edhe në Shqipëri, Jugosllavi, 
Bullgari, Rumani, Kinë e 
gjetkë. 

Të thuash se Historia ka ligjet e 
saj, kjo domethënë se realiteti 
i botës ku jetojmë është i 
mbyllur në kuti, me të dhëna të 
caktuara. Për pasojë, askush 

mund ti shpëtojë fatit 
të tij. Nuk ka koncept 
më të tmerrshëm 
nga ky. Sepse 
pengon ndjenjën 
e  k r i j i m t a r i s ë 
që karakterizon 
shoqëritë e rilindura 
në Perëndim. Marksi 
përveç kësaj teze, 
që e ka zanafillën 
e saj me Hegelin, 
shtoi edhe atë 
çmendurinë tjetër të 
madhe se materia, 
realiteti ekomomik, 
përcakton gjërat 
dhe ndërgjegjen. 
Jo e kundërta! 
Prandaj eksperienca 
materialiste u mat në 
botë me rreth 100 
milionë të vrarë dhe 
të asgjësuar dhe 
gjithë të këqijave të 
tjera. Gjithë vendet 
e ish Lindjes së 
Kuqe kanë sot probleme 
të pakapërcyeshme nga 
mentalitetet dhe shpirtrat e 
bllokuar.

Duke lexuar librin “Paritet”, 
mund të vihen re edhe tre 
mangësi të tjera. Pa Rilindje 
Shpirtërore nuk mund të 
ekzistojë asnjë libër me 
vlerë studimore në Shqipëri, 
për të ndihmuar qoftë edhe 
në një perspektivë të largët 
shoqërinë. Në aspektin 
thjesht logjik, është e mundur 
të shkruhet diçka pa pasur 
parasysh një masë të caktuar? 
Vetëm nëse bëhet fjalë për 
gjëra të fantaksura. Pa vlerë. 
Kur ndodh kjo, bëhet fjalë për 
mbyllje hermetike në shpellë. 
Pikërisht ky është tipari 
më karakteristik i mendimit 
intelektual jashtë Kohës dhe 
Historisë. Bën përshtypje fakti 
se edhe kur mangësia vihet në 
dukje, reagimi është minimal.  
Secili dëshiron të shfaqet i 
“madh” në sytë e tjetrit, të 
komshiut apo vijuesit të tij. 
Kushedi sesa çmime jepen me 
tituj të rëndë, pa pasur idenë 
e gjerëve. Vetë ata që japin 
çmime janë tipa të kufizuar. 
Bëhet fjalë për një panair 
kotësie të tmerrshëm, kur nuk 
ekziston në mendimin shqiptar 
as ideja e Rilindjes Shpirtërore. 

Si mund të ndihmohet shoqëria 
për të kapërcyer problemet 
e saj! Mjafton të mburret 
intelektuali i lartë në kafene 
apo në Feisbuk. Harrohet se 
veprat pa vlerë historia i hedh 
të gjitha në koshin e plehrave. 
Ndërsa me dëshirën për 
hulumtim të natyrës njerëzore, 
temë e patrajtuar deri më sot 
në Shqipëri, futjen në thelbin e 
gjërave që ndryshojnë botën, 
studiuesit i jepet mundësia të 
bëhet i përjetshëm.  

Një tjetër temë është kur 
besohet se me thirrje e me 
urime shoqëria mund të 
ndryshojë E vërteta është se 
farës së Rilindjes Shpirtërore 
në Evropë, të mbjellë dhe 
ushqyer nga mendjet më 
gjeniale në Botë, në nivel 
inteligjence Ainshtaini, iu desh 
për të dalë në sipërfaqe rreth 
500 vjet. Ndërsa në Shqipëri, 
mendimi intelektual, shqiptar, 
nuk ka as idenë e kësaj lloj 
fare. Po të shkruash në shqip, 
në Google, fjalët: Rilindje 
Shpirtërore apo Ndërgjegje 
Historike, nuk rezulton asgjë. 
Historikisht nuk ekziston as 
ideja. Mund të bëhet pyetja se 
mirë shoqëria vështirësohet të 
kuptojë, studiuesit, profesorët 
e universitetit, çfarë i pengon 
për të mbetur në periferinë e 
gjërave?

MË DUHET TA PËRSHËNDES KËTË LIBËR ME VLERË

Këto ditë janë mjaft 
të zhurmshme për 
shqiptarët në Britani 

të Madhe. Mediat kanë 
kohë që i piketojnë, dhe 
gjithnjë një pjesë e politikës 
i cilëson si delja e zezë 
në disa pika, që lidhen 
dhe me problematikën e 
ardhjes me gomone në 
kohët e fundit. Por kjo 
është vetëm një gjilpërë 
në kashtë krahasuar 
me atë që shqiptarët 
bëjnë në këtë vend, ku 
mjaft emra, kompani 
dhe organizma bëjnë 
emrin më të mirë e më të 
integruar.  Në këto ditë ka 
shumë emra të nderuar. 
Por, ndalesa për biznesin 
shqiptar të ndërtimeve 
dhe profesioneve të tjera 
që lidhen me të janë një 
shembull i rallë i asaj që 
njeriu bën edhe në kushte 
të tilla të vështira. Modeli 
i mjaft biznesmenëve 
shqiptarë në fushën e 
ndërtimit natyrisht na bën 
krenarë, edhe kur ne i 
ndjekim nga larg, edhe kur 
ata na bëjnë të nderuar 
me veprimet e tyre dhe me 
humanizmin njerëzor mbi 
të gjitha. Janë të shumtë. 

Por në radhën e parë 
është ai që flet pak, mbetet 
modest në tërë arsyetoren 
e përkushtimit, ai që ndjen 
punën dhe përkushtimin në 
vend të fjalës, ai që vetë 
britanikët e kanë nderuar 
disa herë në përmasat më 
të larta. Është pikërisht i 
mirënjohuri i komunitetit, 
jo thjesht si biznesmen, por 
dhe si aktivist e drejtues i 
tij, si shqiptaro-britaniku 
model i familjes dhe 
integrimit, dhe ai është 
specialisti i kësaj fushe, i 
vlerësuari edhe në ditë të 

vështira, Aqif Neli. Kemi 
shkruar gjerë e gjatë për 
këtë figurë të respektuar, 
ndaj po e risjellim në 
vëmendjen e lexuesve 
e më gjerë edhe si një 
shembull tjetër. Shembulli 
vjen nga dhimbshuria e tij 
për mjaft nerëz në nevojë, 
gjendja afër tyre, ndihma 
konkrete për dhjetëra e 
dhjetëra të tjerë, paisja e 
punonjësve të tij dhe mjaft 
kolegëve të tjerë me të 
gjitha mjetet mbrojtëse që 
në kohën ndaj Covid – 19. 
Dhe Aqif Neli natyrshëm 
meriton respektin tonë e 
të gjithë atyre, që e kanë 
njohur dhe që nuk e njohin, 
por që do ta respektojnë 
pa masë pasi ta ndjejnë 
këtë mes shkrimit tonë. 

Në një kohë ndryshe

Është e vështirë ta gjesh në 
zyrën e “AN Construction 
S o l u t i o n  L i m i t e d ” , 
kompanisë së tij, drejtuesin 
e saj Aqif Neli, pasi ai 
është gjithnjë në mesin e 
të punësuarve të shumtë 
të tij, në mesin e fronteve 
të reja të punës. Por në 
një orar të tillë të gjithë 
thonë se e gjen vetëm aty. 
E gjen por në krye të një 
paneli ku ai ka pikënisjen 
parësore të punës me 
tre elementët kryesorë 
e të domosdoshhëm të 
një suksesi: Shëndeti 
dhe siguria, Produkti dhe 
Cilësia. 

Ndërsa sheh pamjen 
estetike të zyrave, qasjen 
profesionale e dikton me 
tërë dokumentacionin që 
mbetet në sytë e tu një 
model më vete. Pastaj me 
respektin e stafit dhe të 
vetë drejtuesit, natyrisht. 

E gjitha është një vizitë 
dhe një bisedë që shkon 
në shtratin e saj, pas disa 
vitesh njohjeje të largët 
nga kjo zyrë…

1. Jo më kot thuhet se një 
rastësi mund të udhëtojë 
gjysmën e botës, ndërsa 
një sukses është duke 
veshur çizmet e veta. Sa 
e vërtetë që është sot 
kjo në epokën e mediave 
sociale, në epokën kur 
fjalët e trashëguara dhe 
ata gjëra që na kanë rritur 
e edukuar tashmë janë 
në një hapësirë të gjerë 
e të bollshme digjitale. 
Konsideroni stuhinë e 
vrullshme të njerëzve të 
përqafuar mes suksesit 
dhe talentit, mes një 
disipline nga fëmijëria 
dhe disiplinës në rritje 
të përditshme. Dhe fare 
thjesht, mjaft lehtë ajo që 
shkon në një bisedë është 
pikërisht lidhja me të cilën 
njeriu kupton, se susksesi 
është tek ai që krijon dhe 
forcon personalitetin e 
tij. Kështu ndodh në jo 
pak raste. Ndodh kështu 
pasi në mjaft raste gjëja 
e parë që njerëzit vërejnë 
për njerëzit e suksesshëm 
është, veshja e shtrenjtë, 

makina luksoze, jetë të 
ndryshuar, familje me 
teprica shpenzimesh 
etj. Kur njerëzit nuk ulin 
sytë të shohin se njeriu i 
suksesshëm është vetë 
ai që ka lindur dhe ardhur 
në këtë pikë nga puna, 
disiplina dhe angazhimi 
i përditshëm me bindjen 
për të bërë më të mirën 
për veten, familjen dhe 
tërë shoqërinë. Dhe kur 
ndodh ndryshe vërtet edhe 
shkrimi shkon më gjerë në 
shtratin e duhur…

2. Dhe këtë e mëson 
mjaft mirë, qoftë edhe në 
pak minuta. Pra, në disa 
minuta me biznesmenin 
e suksesshëm shqiptar, 
Aqif Neli, intelektualin që 
në jo pak raste ka merituar 
fjalët dhe respektin më të 
lartë komunitar dhe britanik 
në fushën ku ai tashmë 
operon me kompaninë 
e tij prej vitesh. Në një 
ambient pune ku diskursi 
i gjërave rrek estetiken e 
të gjithë panoramës dhe 
me një modesti të shtjellët 
respekti kupton se njeriu 
i suksesshëm mësohet 
nga udhëtimi i tij, jo nga 
destinacioni. Mësojmë se 
si arriti atje.. (vijon në faqen 
12)

NJË MODEL QË SFIDON ZHURMËN 
BRITANIKE TË POLITIKËS 

(vijon nga faqja 12) ... 
pikërisht në majën e 
suksesit, duke kuptuar 
gjatë bisedës se sa 
vështirësi i është dashur 
të kalojë e kapërcejë 
me durim e përkushtim 
për të arritur ku është 
sot me një stendë që flet 
vetëm për certifikata, 
vlerësime, dedikime dhe 
mbi të gjitha për rezultate 
e cilësi. Në atë bisedë 
mëson mes qetësisë se 
çfarë bëjnë njerëzit e 
suksesshëm si intelektuali 
i plotësuar Aqif Neli. Në 
atë bisedë të sinqertë 
mëson pse disa njerëz 
janë më të suksesshëm 
se të tjerët. Dhe në atë 
bisedë dalin në pah disa 
nga karakteristikat me të 
cilat fare lehtë kuptohen 
historitë e njerëzve të 
suksesshëm. 

3. Teksa një bisedë e tillë 
shkon fjala tek vizioni. 
Dhe në këtë pikë vizionari 
nuk është aspak ndryshe 
nga biznesmeni shqiptar, 
Aqif Neli, pasi thjesht dhe 
qartë kupton se njerëzit 
e suksesshëm gjithmonë 
mund të parashikojnë, 
se çfarë do të jetë udha 
e tyre, si do të shkohet 
në atë udhë dhe cili do të 
jetë rezultati i asaj udhe. 
Kupton fare qartë se të 
tillët mund të vizatojnë një 
pamje të qartë të asaj, që 
do të jetë jeta e tyre dhe 
çfarë duan të arrijnë. Në 
këtë rast mes bisedës 
të shoqëron pyetja: “Kur 
mbyllni sytë, cila është jeta 
që fotografoni për veten 
tuaj?”

Dhe për Aqif Nelin është 
jeta që nis larg në Atdhe me 
bukuritë e memorjet mes 
gjashtë fëmijëve vëllezër 
e motra të një familjeje 
me gene patriotike dhe 
disiplinore atdhedashëse, 
ku  u rrit vetë protagonisti, 

që babai i tij Nel dhe nëna 
i rritën të mbeten modele 
për të gjithë. Aty, Aqif Nelit, 
i kujtohen mjaft gjëra që 
ushqyen vizionin e tij që në 
fëmijëri. I kujtohen të gjitha 
dhe në disa raste edhe 
përlotet. E ndjen se ende 
ka për të shkuar më tej 
mes këshillave të vlefshme 
familjare. E ndjen se ai 
tashmë duhet të shkojë 
në atë që ka mbajtur në 
zemër e në mendje. 

4. E më tej ai e di se 
qëndrimi i përqendruar, 
kërkon që njerëzit e 
suksesshëm të marrin 
hapat e nevojshëm për t’i 
ndihmuar ata të qëndrojnë 
në rrugën e duhur, të 
shmangin shpërqendrimet. 
Ata nuk bëjnë justifikime. 
Ata marrin një detyrë dhe 
e mbajnë atë deri sa të 
kenë arritur rezultatet e 
dëshiruara. Rezultatet nisin 
qëkur dhjetat e shoqëronin 
përditë në shkollën e 
vendlindjes dhe më pas 
e ngritën deri në nivele 
të larta specializimesh. 
Studenti i shkëlqyer, 
kandidati për pedagog 
në një nga universitetet 
më prestigjioze të kohës, 
i mirëspecializuari në 
një vend mik të NATO’s 
ndoshta dhe deri tek niveli 
më i lartë i kualifikimit 
Degree në fushën e 
konstruksionit në Britani 
të Madhe etj. Duke shkuar 
më tej të gjitha që janë 
në dosjet e vlerësimeve 
të kompanisë janë faktor 
dhe rezultat i gjatë dhe i 
ndjeshëm. 

5. Pasionant, nuk është 
vetëm një pjesë që e shtyn 
tek suksesi biznesmenin 
Aqif Neli.  Janë shumë 
arsye që nisin nga elementi 
më i thjeshtë, njeriu 
intelektual i specializuar 
në personel, rezultatet e 

larta, puna si manaxher, 
kontraktor, disa nga 
pasionet që e kanë shtyrë 
në jetë jo vetëm që të jetë 
i suksesshëm, por dhe një 
model komunitar. Kur flasin 
për punën ose jetën e tij, 
fytyra e tij ndizet dhe na 
tregon se ai vetë nuk mund 
të flasë për veten, por për 
pasionet e tij. Ai është si të 
gjithë ata që e duan atë që 
bëjnë. Ata kanë një sens 
të fortë të përkatësisë në 
punën e tyre, familjeve 
të tyre në çdo sferë të 
jetës. Ndaj dhe kanë edhe 
familje model. Në rastin 
konkret një dashuri e 
largët bashkëshortore dhe 
një familje me dy fëmijë 
të talentuar dhe model në 
jetën e tyre. Bashkëshortja 
e tij, doktoreshë Vali, 
natyrisht është një pjesë 
e suksesit që bashkohet 
përtej pasionit të kësaj 
familjeje të nderuar 
komunitare. 

6. Për Aqif Nelin në bisedë 
gjithnjë është shembull 
vetë adekuatja “Qëndroni 
pozitiv!”. Dhe ai e thotë 
qartë këtë “ju nuk mund të 
jeni të suksesshëm, nëse 
mendoni se suksesi nuk 
mund të arrihet. Një person 
pozitiv gjithmonë beson 
se ka një mënyrë dhe se 
gjërat do të përfundojnë 
punën në fund. Në 
shumicën e rasteve ju 
jeni armiku juaj më i keq 
duke strehuar mendime 
negative, se pse gjërat nuk 
mund të bëhen në vend që 
të përqendroheni dhe një 
gjë e vogël që do t’ju çojë 
atje ku duhet të jeni”.

Ai e nisi me punën, 
përkushtimin, gjuhën 
angleze dhe më tej me 
marrjen e një qëndrimi 
pozitiv për suksesin e 
sotëm të “AN Construction 
Solution Limited”, si një 
kompani model dhe mjaft 

e vlerësuar. Më parë ishin 
pedagogët e tij në Atdhe 
dhe këtu në BM që shihnin 
tek ai pozitivitetin mbi të 
cilin edhe e vlerësonin dhe 
e propozonin më lart. 

7. Ndërsa bisedojmë dhe 
fjala shkon në shtratin e 
saj, shohim se Aqif Neli 
është vetë nxënësi për 
jetën, që nënkupton se 
njerëzit e suksesshëm 
nuk pranojnë të qëndrojnë 
i njëjti person që ishin dje. 
Ata vazhdimisht përpiqen 
të rriten në punë, mbi veten 
e tyre, në marrëdhënie, 
në intelekt, në njohuri, në 
vlerat shpirtërore. Ata kanë 
njohuri dhe për ngjarjet 
çfarë po ndodhin në qytetin 
e tyre, vendin, botën dhe 
universin përreth tyre.

Aqif Neli lexon përditë, 
dëgjon përditë, jep 
mendime dhe shënon 
të gjitha gjërat, ai madje 
lexon 500 faqe çdo ditë. 
Dhe është dashamirësi 
i medias, librave (edhe 
librave të mi, pasi ka 
blerë disa prej tyre). Ai 
është mjaft aktiv dhe me 
komunitetin pasi edhe 
kjo e bën të jetë i tillë. Ai 
është për një kohë të gjatë 
Kryetar i Bordit të “Mother 
Tereza Albanian Union”. 

8. Dështimi, nuk është 
një arsye që e shqetëson. 
Aqif Neli e di se “Njerëzit 
e suksesshëm nuk kanë 
frikë të dështojnë. Njerëzit 
e suksesshëm pranojnë 
dështimin dhe ecin 
përpara. Ata nuk heqin 
dorë pa marrë parasysh 
rrethanat. Ata mësojnë 
nga gabimet e tyre, por 
kurrë mos harroni atë 
që u mësoi atyre.” A nuk 
tha Steve Jobs se ideja 
e vdekjes e motivoi atë 
të mos i frikësohej kurrë 
dështimit?...

GJUHA SHQIPE E GJALLË MES KANALEVE TELEVIZIVE 

Jo në pak raste është 
vendosur në pikëpyetje 
dhe në dyshim Gjuha 

Shqipe në emigracion. Ato pak 
shkolla të arsimit plotësues në 
gjuhën shqipe, që zakonisht 
janë të shtunave në vetëm 
dy orë, është e pamundur 
që të bëjnë një mision të tillë 
të Gjuhës Shqipe, aq më 
shumë kur dihet se sa është 
frekuentimi, për të mos thënë 
është në shifra të ulëta. Në 
këtë mënyrë një ndihmë të 
madhe vijnë knalaet shqiptare 
televizive në gjuhën shqipe, 
të cilat shpërndahen nga 
mjeshtrat. Eteknologjisë 
dhe e bëjnë mjaft të bukur 
prezencën e gjuhës shqipe 
në mjediset familjare. 

 Dhe kështu natyrshëm 
këto ditë, shkenca thotë se 
mësimi i Gjuhës Shqipe, 
mbajtja gjallë e vendlindjes 
dhe mjaft traditave bëhet 
efikas me to, ashtu sikurse 
thuhet se argëtimi gjatë 
mësimit të Gjuhës Shqipe 
mes emisioneve dhe 
kulturologjisë së tyre është 

mënyra më efektive për të 
mësuar përmendësh një 
gjuhë amtare, apo dhe pse 
edhe një gjuhë të huaj. Kjo 
mund të shpjegohet me 
rritjen e niveleve të oksigjenit, 
dopaminës dhe endorfinës 
që njeriu përjeton gjatë 
argëtimit. Një shembull i 
mrekullueshëm i kësaj është 
se si fëmijët e vegjël mund 
të mësojnë një gjuhë të huaj, 
që në këtë rast është vetë 
gjuha amtare e prindërve të 
tyre që i kanë sjellë në jetë 
në vend të huaj, këtë rast në 
Mbretëri të Bashkuar, apo 
edhe të tyren, duke parë 
filmat vizatimorë të tyre të 
preferuar. Shfaqjet në kanalet 
televizive të drejtpërdrejta 
shqiptare mund t’ju ndihmojnë 
të mësoni natyrshëm fjalorin 
shqiptar dhe të kuptoni se si 
të kombinoni fjalë dhe fraza 
specifike.

Shikimi i  emisioneve 
televizive shqiptare vetëm 
për një orë në ditë është i 
mjaftueshëm për të parë 
përparim në aftësitë tuaja 

gjuhësore. Edhe nëse nuk i 
kuptoni gjithçka që thuhet në 
serialet, ose shfaqjet tuaja të 
preferuara shqiptare, mos u 
dorëzoni! Vazhdoni t’i shikoni 
ato çdo ditë dhe do të filloni të 
kuptoni gjithnjë e më shumë. 
Përdorimi i programeve 
televizive shqiptare si 
një metodë mësimore 
ndihmëse do të përshpejtojë 
përfundimisht përparimin tuaj. 
Më tej, shikimi i shfaqjeve 
televizive shqiptare do t’ju 
lejojë të kuptoni më mirë 
kulturën dhe shoqërinë pop 
shqiptare dhe do t’ju ndihmojë 
të mësoheni me dëgjimin e 
disa idiomave! Pra, a jeni 
gati ta bëni përvojën tuaj 
të të mësuarit shqip shumë 
më argëtuese? Inxhinieri i 
mirrënjohur dixhital Gëzim 
Ethemi mund t’ju drejtojë në 
lidhjen televizive të ligjshme 
dhe kështu ju do të jeni me 
shfaqjet më të mira televizive 
shqiptare për ju, dhe bazuar 
në atë që ju intereson 
më shumë. Vazhdoni të 
lexoni këtë përmbledhje 
të emisioneve televizive 

kombëtare shqiptare për 
të mësuar më shumë dhe 
kontaktoni përditë e më 
shumë inxhinierin e talentuar 
Gëzim Ethemi, që ta bëni 
Gjuhën Shqipe dhe traditat 
shqiptare të pavdekshme.

Në mjaft raste mjaft familjarë 
kërkojnë të kursejnë dhe 
të mos i instalojnë këto 
kanale televizive, dhe ata 
pa e kuptuar ua bëjnë më 
të vështirë fëmijëve të tyre 
Gjuhën e bukur Shqipe. 
Kështu Gëzim Ethemi mbetet 
një ambasador i panjohur i 
Gjuhës Shqipe në mjediset 
tuaja, ndaj ia vlen të thuhen 
fjalët më të mira për shërbimin 
e tij profesional e mjaft të 
kulturuar. 



Nr. 56 PRIL / 
APRIL 2023 15P



Nr. 56 PRIL / 
APRIL 2023 16P

Mjafton të shkruash fjalë 
për fjalë atë që një 
pacient anglez shkruan 

për Dr Alketa Licollari do të 
mjafotnte të thoje të gjitha ato 
që ke për të theksuar në një 
shkrim për të. Pacienti nga 
Spitali anglez në Milton Keynes 
më datën 22 nëntor 2018-
të shkruan pikërisht kështu: 
“Një nga dermatologët më të 
mirë që kam parë ndonjëherë. 
Mënyrë e mahnitshme, e ditur, 
e drejtë dhe e dhembshur.” 
E ndërsa qëllimi nuk është të 
shkruash për këtë doktoreshë’ 
fjalët që janë shkruar për 
të e që mbeten mes qindra 
komenteve pozitive, të bëjnë të 
shkosh pikërisht aty në atë pikë 
që bashkon vetvetiu atë që ke 
parë, dëgjuar dhe biseduar me 
të. Ajo është vërtet një vlerë 
e tillë, që natyrshëm me një 
sjellje të përsosur dhe me një 
respekt të ndjeshëm të bën për 
vete. 

Ndërsa biseda shkon në 
shtratin e vetë, modestia e saj 
kërkon të të largojë nga pika 
që flet dhe kërkon të dijë për 
të, duke të thënë se “ajo thjesht 
bën detyrën”. E ne ndërhyjmë, 
se detyrën e bëjnë të gjithë, 
por varet se si e kuptojnë atë.  
Krahas kësaj flet qartë vetë 
Profili i saj. Është një mjeke e 
specializuar, një dermatologe 
praktikuese si në Mbretërinë 
e Bashkuar, ashtu edhe në 
Itali, me një përvojë të gjerë 
në mjekësinë e përgjithshme, 
dermatologjinë e të rriturve, 

dhe pediatrinë. Dr Alketa 
Licollari  është gjithashtu një 
studiuese kryesore në projektin 
BADBIR dhe është e përfshirë 
në ofrimin, mësimdhënien dhe 
menaxhimin e përmirësimit të 
shërbimeve. Ndoshta jo vetëm 
kaq, por vizioni i saj është që 
t’i trajtoj të gjithë me një qasje 
multidisiplinare në mënyrë, që 
ata të mund të bëjnë një jetë të 
shëndetshme.

Kështu me punën e saj 
të ëprkushtuar, me vlerat 
që  demons t ron ,  me 
profesinalizmin që zotëron dhe 
me mjaft të tjera që shkojnë 
tek aftësitë akademike dhe 
shkencore të saj në fushën 
e saj mjekësore, Dr Alketa 
Licollari, gëzon respektin e 
gjerë në disa spitale me emër 
ku ajo shërben profesionalisht 
si mjeke me akreditim të lartë. 
Dr Alketa Licollari, kësisoj 
është anëtare tek Shoqata 
Britanike e Dermatologëve 
dhe tek The Royal Society of 
Medicine.

Profesionalizmi i Dr Alketa 
Licollari, ka arritur një majë 
reale kualifikimesh, pas 
diplomave në Atdhé, duke u 
Diplomuar për Mjekësi dhe 
Kirurgji, Universiteti i Pavias, 
Itali, po ashtu duke përfunduar 
Provimin Mjekësor Shtetëror, 
Universiteti i Pavias, Itali 
si edhe Specializimin në  
Dermatologji dhe Veneorologji, 
nga Universiteti i Pavias, Itali. 
Përtej këtyre kualifikimeve 

dhe anëtarësimeve 
p ro fes iona le  dhe 
shkencore, Dr Alketa 
Licollari, ka meritën e saj 
të punës si Konsulent 
Dermatologjik Locum 
në Spitalin Universitar 
Milton Keynes, Britani e 
Madhe, dhe rolin e një 
Hulumtuesi kryesor të 
dy hulumtimeve BADBIR 
Research dhe PSoHO 
(Studimi i Psoriasis për 
Rezultatet e Shëndetit), 
i cili është një Studim 
N d ë r k o m b ë t a r 
Vëzhgues i Rezultateve 
Shëndetësore 3-Vjeçare 
në Trajtimin Biologjik të 

Psoriasis pllake të moderuar 
deri në të rëndë.

Dr Alketa Licollari, është në fakt 
Dermatologu kryesor i Klinikës 
Biologjike, që mbikëqyr klinikën 
e infermierisë për monitorimin 
e akneve dhe barnave, 
sigurimin e dermatologjisë 
mjekësore të përgjithshme 
për të gjitha grupmoshat për 
sëmundje akute mjekësore 
dhe të lëkurës. Më tej ajo 
është e përfshirë në mbulimin 
e referimeve të pacientëve 
të repartit, ku përfshihet 
edhe klinika ambulatore e 
dermatologjisë pediatrike, 
referime për pritje 2 javësh 
dhe klinikën e pritjes 2 javë një 
herë në javë, por edhe merr 
pjesë në takimet e MDT.

Dr Alketa Licollari, si e tillë ka 
qenë edhe Locum Consultant, 
Dermatologji në Hemel 
Hempstead General Hospital 
& Ëatford General Hospital, 
por edhe ofronte shërbim të 
përgjithshëm dermatologjik 
mjekësor për të gjitha 
grupmoshat që përfshinin 
dermatologji mjekësore akute 
për pacientët ambulatorë 
të të gjitha grupmoshave, 
përfshirë pacientët pediatrikë 
dhe geriatrikë, duke përfshirë 
në referimet e pacientëve 
në repartin e mbulimit me 
rotacion, ato në referime për 
pritje 2 javore dhe klinikë 
pritjeje 2 javë një herë në 
javë, në ratset kur bëhej një 

operacion i lëkurës një herë në 
javë, i cili përfshinte biopsi të 
lëkurës (teknikat e rruajtjes dhe 
zhveshjes), biopsi ekscisioni 
në lëkurën e kokës dhe trupit.

Dr Alketa Licollari, nuk 
mjafton vetëm me këtë 
pikë, pasi ajo shkon përtej 
masës së përkushtimit dhe 
profesionalizmit sepse ajo ka 
shërbyer duke qenë Locum 
Consultant, Dermatologji 
në Spitalin Universitar 
Homerton, dermatologji e 
përgjithshme mjekësore për 
të gjitha grupmoshat për 
sëmundje akute mjekësore 
dhe të lëkurës, konsulent 
Dermatologjik Locum në 
Spitalin e Përgjithshëm 
Northampton, por edhe 
Konsulent Dermatologjie 
Locum në spitalet mësimore 
universitare Hull Royal 
Infirmary të Hull. 

Dr Alketa Licollari,  është 
Drejtor Mjekësor në Via 
Mazzini 8, Cava Manara, 
Pavia, Itali, po edhe  Drejtor 
Mjekësor në Corso Valentino 
143, Casalemonferrato, Itali 
(nëntor 2006 – sot)

– Drejtor mjekësor dhe 
dermatolog i dy klinikave 
ku kryhen ekzaminime 
dermatologjike për të gjitha 
patologjitë e lëkurës me 
termin dhe gjithashtu në raste 
urgjente pa termin.

Procese të tjera që realizon 
Dr Alketa Licollari,  janë 
Trajtimi i ulcerave të lëkurës, 
administrimi i terapisë PUVA 
për psoriasis, vitiligo, dermatit 
atopik dhe terapi lazer për 
tumoret e lëkurës, lythat e 
zakonshme, lythat e ujit (MCV), 
angiomat dhe keqformimet 
vaskulare, Biopsi të lëkurës me 
operacion të vogël për heqjen 
e tumoreve të lëkurës dhe 
nishaneve displazike, Trajtime 
me laser për sëmundjet 
beninje të lëkurës me laser 
CO2 (gjatësia vale prej 10600 
nm), Laser Dye (gjatësia vale 
prej 595 nm) dhe Laser KTP 
(gjatësia vale prej 532 nm).

KUR FLET PROFESIONALIZMI DHE RESPEKTI 
QË GËZON DR ALKETA LICOLLARI

Një biznesmene tjetër 
mjaft profesionale në 
fushën e estetikës dhe 

bukurisë është dhe Kloranda 
Rrapaj Visha, (Lana) që kryen 
shërbimet estetike të bukurisë 
në dyqanin e saj “Under The 
Clouds” të kësaj fushe në 
adresën 74 Shepherds Bush 
Road në Hammersmith në 
Londër në postkodin W6 7PH. 
Aty punon dhe Claudia. Dhe 
për këtë një nga komentet e 
shumta pozitive që adresohen 
flet qartë : “Sinqerisht u 
trondita se sa mirë dukeshin 
qerpikët e mi!! Claudia është e 
mahnitshme dhe e bëri ngritjen 
dhe ngjyrosjen time kaq shpejt 
dhe me kujdes. Faleminderit!”. 
Një tjetër komentues shprehet 
se “Nga fillimi në fund 
“Under The Clouds”  ishin të 
mahnitshme. Ajo mori kohën 
e saj dhe kjo duket në punën 
e saj. Më pëlqeu të dëgjoja 

historinë e saj të mëparshme 
dhe se si ajo arriti këtu ku 
është sot. Vazhdoni punën e 
madhe!” 

Kjo e fundit e bën mjaft të 
kuptueshme. “Under The 
Clouds” e zonjës së nderuar 
shqiptare, Kloranda Rrapaj 
Visha, natyrshëm ka një 
histori përkushtimi, sakrifice 
dhe krenarie, jo vetëm për 
shërbimin dhe punën e saj, por 
për gjthë shqiptarët, që duhet 
të ndjehen mjaft krenarë në 
një kohë që të tjerët i etikojnë 
në mënyrë ndryshe në jo 
pak raste. Duhet theksuar se 
tek Lana Visha, dhe stafi i 
saj profesional tek “Under 
The Clouds” kryejnë mjaft 
nga shërbimet estetike të 
bukurisë, sikurse janë ato më 
të kërkuarat sot nga vajzat, 
të rejat dhe gratë e të gjithë 
komuniteteve. 

Duke parë nga afër punën 
estetike dhe profesionale që 
kryhet, si dhe mjaft komente 
pozitive duhet vënë theksi 
se “Under The Clouds” 
është salloni për të cilin keni 
ëndërruar gjatë gjithë kësaj 
kohe. I vendosur në Londër, 
në Hammersmith, ky vend i 
bukur kujdeset për adhuruesit 
e flokëve dhe bukurisë. 
Një menu e gjerë dhe e 
zhytur në ide estetike dhe 
mendime pozitive janë këtu 
për të angazhuar këdo dhe 
kurdoherë në orarin e punës 
zyrtare, nga një prerje flokësh 
klasike dhe tharje flokësh te 
një balajazh i guximshëm, një 
manikyr i merituar me trajtim 
forcues, ose një dyll elegant 
Hollyëood-i, të gjitha të krijuara 
për ta çuar bukurinë tuaj në një 
nivel tjetër. Transporti publik 
më i afërt: Ky oaz modern 
dhe në modë ju pret, vetëm 8 

minuta në këmbë nga stacioni 
i rrugës Goldhaëk.

Çfarë na pëlqen në këtë vend 
që natyrisht është pamja 
dhe Atmosfera: Rrethuar 
me rozë, ari dhe mermer, 
ndërsa uleni rehat në një 
karrige prej pelushi nën një 
pemë ekzotike të lulëzuar, 
me siguri do të largoheni nga 
“Under The Clouds” duke u 
ndjerë të përkëdhelur dhe 
të qetë. Jo vetëm kaq do të 
keni në mendje e në zemër 
një sjellje tipike qytetare 
shqiptare dhe një model 
mjaft të mirë shërbimi për ta 
mbajtur mend tërë jetën. Kjo 
është profesionistja shqiptare 
Kloranda Rrapaj Visha, me 
gjithë stafin e saj tek “Under 
The Clouds” në adresën 74 
Shepherds Bush Road në 
Hammersmith në Londër në 
postkodin W6 7PH.

LANA VISHA E “UNDER THE 
CLOUDS” NA BËN KRENARË 
ESTETIKISHT QË JEMI SHQIPTARË

Kur bëhet fjalë për 
votimet e 14 majit 2023-
të, edhe pse problemet 

janë atje poshtë në Atdhe, 
në mesin e demokratëve 
që drejtohen nga Gazmend 
Cufaj duken më ndryshe. Ata 
i shohin emrat dhe figurat, 
demokratët e propozuar 
pa probleme të mëdha 
ndarëse. Përkundrazi ata 
njëzëri, sikurse thonë duan të 
votojnë kandidatët mëtë mirë 
demokratë, ani se vijnë nga 
grupime të ndryshme brenda 
PD-së. Shkëlqim Cufaj bën 
thirrje që të mbështeten 
kandidatët dhe figurat e 
propozuara nga më të mirët 
për Këshillin Bashiak të PD-
së, dhe jo vetëmkandidatët 
nga lista e Primareve. Kështu 
ata duan Igli Carën, por duan 
dhe kandidatët e Këshillit 
Bashkiak nën siglën. E PD-së.
Igli Cara menjëherë sa 
prezantoi kandidaturën në 
Primare për Bashkinë e 
Durrësit bëri bashkë mjaft 
demokratë që mbeteshin të 
dyzuar dhe të shpërqëndruar 
në këtë situatë që kalon PD. 
Kështu shprehet Gazmend 
Cufaj, Kryetari i Grupseksionit 
të PD-së, Barking dhe 
Dagenham në MB, një nga 
demokratët që gjithnjë ka 
qenë dhe mbetet mështetje 
e vazhdueshme e lëvizjeve 
demokratike në të mirën dhe 
bashkimin, por aq dhe me 
fitoren e PD-së. 
Kështu, Kryetari i PD dega 
Durrës, Igli Cara ndërsa 
mbetet favoriti i fitoren 
demokratike për Bashkinë 
e Durrësit, ka bërë bashkë 
dhe mjaft zëra emigrantësh 
në MB. Ata e mbështesin atë 
dhe besojnë tek ai se vetë Ai 
është shprehur se Durrësi ka 
nevojë për ndryshim dhe se 
duhet t’i kthehet qytetarëve. 
Ndërsa familja Cufaj në 
Atdhe, në rajonin e Durrësit 

mbetet një nga fiset 
emëdha mbështetëse 
të tij, Shkëlqim Cufaj, 
një demokrat me zell 
dhe aktivist i kësaj force 
politike, natyrshëm sheh 
me parësi atë që thotë 
dhe propozon Igli Cara. 
Ky i fundit ka premtuar 
se ka ardhur koha që të 
mos ketë më investime 
jofunksionale dhe në dëm 
të banorëve, sikurse ka 
në Lagjen 15 në Durrës 
e gjetkë. 
Në këtë pikë Kandidati 
i Partisë Demokratike 
për bashkinë Durrës, Igli 
Cara ka zhvilluar edhe një 
takim me banorët e lagjes 
numër 15 ku është njohur 
me problemet që po has 
kjo lagje. Kolektori është 
nën nivel si rrjedhojë 
e mosrespektimit të 
kritereve dhe fazave të 
zbatimit të projektit. Cara 
shprehet se investimet e 
bëra janë jofunksionale 
dhe në dëm të banorëve. 
Cara deklaron se Bashkia 
Durrës është për fasada pasi 
nuk ka punuar aspak për 
durrsakët dhe nuk ka mbajtur 
as premtimet e dhëna prej 20 
vitesh. 
Për më tej vetë fisi Cufaj, 
demokratë të orëve të para të 
PD-së, si në të gjitha situatat 
edhe tani janë në vëmendjen 
e madhe që ka treguar kjo 
figurë e denjë, pasi sipas z 
Cufaj, edhe ai mendon si ata 
që të jetë “Durrësi, qytet i të 
gjithëve”, dhe kjo sigurohet 
kur z. Igli Caratashmë ka 
thënë publikisht që në orët e 
para të angazhimit të tij, se 
Bashkia do të jetë një derë e 
hapur, mundësi zgjedhjeje të 
barabarta për të gjithë. 
Ata më së shumti i bashkon 
ndjenja dhe shija e tij estetike 
për Durrësin, njerëzillëku 
dhe qytetaria e tij po aq dhe 

përkushtimi për popullin dhe 
qytetin në tërësi. Ai thotë 
kështu “Të ndihesh durrsak! 
Ky është ndryshimi që do 
të sjellim së bashku!” ndaj i 
bën të gjithë pas tij dhe me 
besimin më të plotë në fitoren 
e tij. Për Igli Carën Durrësi 
është  një qytet që përçon 
ndjesi! Qyteti i të gjithëve dhe 
për të gjithë” Por ku të rinjtë 
të mos thonë: “-Në Durrës 
nuk ke çfarë bën!” Kohë më 
parë në ditët e fushatës së tij 
intensive Cara tha se do të 
jetë gjithnjë me të rinjtë dhe 
për të rinjtë, dhe se Bashkia e 
Durrësit do të jetë një derë e 
hapur, me mundësi zgjedhjeje 
të barabarta për të gjithë! 
Bashkë fitojmë”.
Për këto e mjaft pika të tjera 
fisi Cufaj dhe natyrshëm me 
mbështetjen dhe përkrahjen 
e vetë Gazmendit, Shkëlqimit 

dhe familjeve të tyre, mbetet 
skalion i pararojës dhe këtë 
fushatë në ndihmë dhe në 
përkrahje të kandidatit të 
Primareve, Igli Cara, që 
garon për kushtet që dihen 
në koalicionin e Lirisë. 
Duhet thënë qartë se mesazhi 
i tillë është një detaj bindës 
dhe bashkues, jo ndarës. Ka 
shumë arsye thotë Gazmend 
Cufaj që na bëjnë krenarë 
me këtë kandidaturë, por 
dhe me mosndarjen dhe 
përçarjen, për të cilën dhe 
vetë Shkëlqimi shpreh fjalët 
e tij më të mira. Në bisedë 
me ta ata theksojnë se kanë 
punuar me mjaft të majtë 
madje, në lidhjet e bizneseve 
që kanë dhe pa hezituar kur 
kanë dëgjuar emrin e tij e 
kanë përkrahur dhe deklaruar 
se vota kësaj radhe shkon në 
favor të Igli Carës. 

MBËSHTESIM IGLI CARËN, POR VOTA EDHE PËR 
KËSHILLIN BASHKIAK NËN SIGLËN E PD-SË

Në fakt nuk është 
hera e parë që ne 
ndjejmë kreanri, teksa 

dëgjojmë të thuhen fjalët 
më të mira për kompaninë 
shqiptare “Big Boss 
Services” UK Ltd të drejtuar 
nga Gazmend Cufaj. Kohë 
më parë një Kolegj Kishtar 
tha fjalët më të mira për 
punën cilësore dhe kulturën 
që ishte përdorur gjatë 
punës. Më tej kanë qenë disa 
organizma dhe individë të 
shumtë që e kanë thën fjlaët 
dhe opinionet më të bukura, 
duke sfiduar emrin e keq 
që u vihet shqiptarëve nga 
një anë e politikës dhe disa 
media britanike. Kështu “Big 
Boss Services” UK Ltd dhe 
Gazmend Cufaj gjithnjë e më 
shumë vetëm na nderojnë, 
ndërsa duhet të shihen 
mirë të paktën dhe nga 
institucionet shqiptare dhe 
nga Drejtoria e Diasporës në 
Tiranë. 
Kështu kur bëhet fjalë për 
emrin e shqiptarit të madh 
natyrshëm mjafton dhe një 

fotografi e tillë. Mjaftojnë 
fjalët më të mira të një figure 
kaq të mirrënjohur britanike, 
sikurse është Sir Mark Trevor 
Phillips, për shqiptarët dhe 
punën e tyre, për kompaninë 
“Big Boss Services” UK Ltd 
dhe natyrisht për drejtuesin e 
saj të palodhur e profesionist, 
Gazmend Cufaj. Sir Mark 
Trevor Phillips OBE ARCS 
FIC është një shkrimtar, 
transmetues dhe ish politikan 
britanik, i cili shërbeu si 
Kryetar i Asamblesë së 
Londrës nga viti 2000 në 
2001 dhe nga 2002 në 2003. 
Ai prezantoi Trevor Phillips 
të dielën, një emision bisede 
në mëngjesin e së dielës në 
Sky Neës. nga 2021 deri në 
2022.
Stafi më profesional i 
kompanisë “Big Boss 
Services” UK Ltd ka gati një 
kohë të gjatë që shërben 
profesionalisht në shtëpinë 
e këtij personaliteti britanik, 
dhe duke kryer me cilësi të 
lartë punë të përgjithshme 
h idrau l ike ,  e lek t r i ke , 

karpentiere, lyerje dhe 
dekorime, zhbllokime dhe 
riparime të ndryshme, ka 
marë fjalët më të mira, madje 
dhe rekomandime të shumtar 
për mediat britanike, që të 
shpërndajnë si një lajm mjaft 
pozitiv këtë punë të mirë e 
sjelljen e shkëlqyer të Mondit, 
Gazit dhe të tjerëve në këtë 
drejtim. 
Përdorimi i fjalëve të mira dhe 
ndjellëse të Sir Mark Trevor 
Phillips në këto procese të 
ndërtimit të kompanisë “Big 
Boss Services” UK Ltd i shton 
forcë dhe qëndrueshmëri 
terminologjisë së marketingut 
të kompanisë në fjalë dhe 
ngjall ndjenjat e kompetencës 
dhe besueshmërisë, por 
dhe si një përgjigje për 
dashakeqësit e shqiptarëve 
në UK. Fjalë të tilla si “të 
ngurta”, “forcë” dhe “aftësi” 
mund t’i pohojnë lehtësisht 
këto cilësi të dëshiruara 
në biznesin e ndërtimit, që 
tashmë kjo kompani i ka 
merituar prej kohësh. Frazat 
e fuqishme përfshijnë: 

“Projekti juaj i ndërtuar me 
integritet” ose “I dedikuar 
qëndrueshmërisë së shtëpisë 
suaj”. Frazat me fjalë si, 
“vendosmëri e guximshme”, 
ose “cilësi e palëkundur” 
lënë një përshtypje të 
menjëhershme pozitive te 
klientët e kësaj kompanie 
tashmë.

SIR MARK TREVOR PHILLIPS VLERËSON “BIG 
BOSS SERVICES” UK LTD DHE Z GAZMEND CUFAJ

E shtuna e kaluar 
shënoi një pikë kthese 
në popularitetin e 

perceptuar të Sali Berishës 
në mesin e hapësirës, apo 
gjeopolitikës së perceptuar 
për mbështetejen e tij. Kjo 
ishte dita kur Berisha, kryetari 
i PD-së, përdori lidhjen dhe 
komunikimin online, duke 
e bërë një ditë të tillë në 
ambientet e Universitetit në 
Regent Park të shohë në një 
sallë të madhe intelektualë 
të gjitha fushave, emigrantë 
dhe të tjerë, që vijnë nga 
një gjeografi ndryshe nga 
perceptimi. E thënë më saktë 
me një pamje të madhe 
shqiptarësh nga Jugu dhe 
Shqipëria e mesme, dhe 
një numër ndoshta ndryshe 
nga Veriu i Shqipërisë, pasi 
më parë ishte hamendësuar 
shumë se “Berisha ka në UK 
një masë nga Veriu”. Dhe 
pikërisht kështu, ai ktheu 
kundër perceptuesve një fakt 
të tillë me atë sallë plotë e 
përplotë.
Kur Prof Dr Sali Berisha u 
detyrua nga situatat e njohura 
tashmë që të ngrinte Foltoren 
e të aktivizonte ri-themelimin  
e PD-së së nëpërkëmbur, 
ai foli me shpresë për një të 
ardhme më të mirë dhe më 
të drejtë, pasi dihej realiteti 
në PD-në e marrë peng 
nga fjetanakët. Ai premtoi të 
kapërcejë ndarjen që gëlonte, 
të sundojë me konsensus dhe 
të miratojë ecuritë shumë 
të nevojshme për ta kthyer 
PD-në në një forcë poltike 
që me respekt e me guxim 
të rikthehej në pozitën e saj 
reale fitimtare.
Por duke u ndeshur me 
prapaskenat e njohura, 
sa politike dhe dinake, sa 
prapaskenore, aq marrëzore, 
duke u sulmuar nga kënde të 

ndryshme, Berisha me këtë 
ecuri dhe përkushtim tashmë 
ka bërë të gjallë e të dukshëm 
mesazhin e tij të mëparshëm 
të shpresës me mesazhin e 
fitores. Dhe tani, me rritjen e 
mbështetësve të tij edhe në 
mesin e emigracionit, sidomos 
me një mëbshtetje të madhe 
intelektuale, ka ardhur koha 
të shembet formëzimi i sajuar 
perceptues dhe të krijohet 
vërtetë shpresa e munguar e 
nëpërkëmbur gjatë viteve të 
PD-së në hije nga uzurpatorët 
e saj të vulës.

Vetëm disa orë përpara 
se Prof Dr Sali Berisha të 
përdorte lidhjen komunikuese 
me sallën plotë të universitetit 
me emër në Londrën 
Qendrore, mbështetësit e 
tij udhëtuan jo vetëm nga 
hapësira londineze, por 
dhe nga skajet e largëta të 
Britanisë së Madhe. Për orë 
të tëra, kjo lidhje kishte një 
arsyetim të qartë, një sqarim 
të domosdoshëm dhe një 
vlerë, sikurse e thamë të 

tejqartë për fitoren e afërt 
të PD-së. Në fund të fundit, 
e gjitha foli qartë dhe bukur 
në shumë pika, ku parësorja 
është dhe mbetet rikthimi 
i shpresës dhe besimit 
demokrat.
Ndërsa thuhet thjesht në 
media se Kryetari i PD, Sali 
Berisha realizoi foltore me 
bashkëatdhetarët në Londër, 
rekursi i vërtetë është 
angazhimi total ndaj një mase 
kaq drastike që ka lënë PD-
në këtë forcë të madhe në 
hije e të përçarë nga skena 

e prapaskena të njohura, por 
që zbuloi edhe një herë forcën 
emadhe dhe ringritjen e thellë 
demokrate, të kudondodhur. 
Ky komunikim gjithashtu 
ringjalli opozitën demokrate 
ndaj asaj strukture që mbetet 
një hije dhe që tashmë dihet 
se nga kush dirigjohet për të 
mbajtur peng PD-në. Ndërsa 
shteti dhe veglat e tij u 
përpoq të shpallte një palë të 
komanduar dhe të luante me 
vulën, ana më dekratike doli 

në skenë me zgjedhjen dhe 
lirinë e plotë të anëtarëve që 
sollën në skenë kandidatët 
më të seleksionuar e të votuar 
prej tyre, pra prej anëtarësisë. 
Ajo pjesë, pra inskenuesja doli 
nga kjo vlerë komunikuese e 
Berishës me demokratët dhe 
shqiptarët e BM-së e tronditur 
dukshëm. Fuqia e PD-së së 
Berishës më në fund, pas kaq 
vitesh errësire dhe përfjetjeje 
relative, ka takuar opozitën 
politike të vërtetë, atë që 
është reale, dhe që lufton për 
fitoren e zgjedhjeve.
Sot sado që të mendohet 
për perceptimin e rënë 
poshtë, ka një pikë mjaft 
të vërtetë që i trembi 
kundërshtarët, të cilët kanë 
filluar të angazhohen e të 
dridhen. Ky bashkëbisedim 
dha fatin tjetër, atë largimit 
të mëdyshjes dhe në mesin 
e emigrantëve. Sytë për orë 
të tëra ishin tek eveniment 
madhështor. 
E ardhmja është pjesë e 
fitores së PD-së, dhe tashmë 
është më pak e qartë, ajo që 
shkonte tek prapaskenat 
dhe alibitë. Me këtë forcë 
të rikthyer PD tregoi se 
mund t’i mbijetojë sulmeve 
dhe prapaskenave, dhe të 
konsolidojë besimin që kishte 
vënë në rrezik reputacionin e 
saj duke kaluar në një parti 
gati inegzistenete. Dështimi 
i prapaskenaristëve për ta 

bërë këtë i ka kushtuar shumë, 
dhe tashmë demokratët kanë 
të gjithë besueshmërinë tek 
Prof Dr Sali Berisha dhe PD 
e vërettë. Tani ka të ngjarë 
që pjesa tjetër e lidhur me 
Ramën ta sakrifikojë vetveten 
sa më shpejt që të jetë e 
përshtatshme politikisht për 
ta bërë këtë, të mundur 
publikisht dështimin e një 
kurthi që nuk ia arriti dot 
qëllimit.

PSE ISHTE PLOTË SHPRESË FOLTORJA E 
BERISHËS NË BM

“Historinë e tij e kam të 
shkruar në jetën timë”, 
thotë Antika Hoxha, motra 

e vogël e Bilal Xhaferrit, poetit 
dhe prozatorit të talentuar 
që u përndoq nga regjimi 
komunist. Kështu shprehet 
ajo në librin e saj më të ri 
me mbresa, përjetime e 
meditime, të titulluar “Hëna 
dëshmitare” (2023). Dhe si 
motra për vëllain, ajo ndjen 
përditë e më shumë rëndesën 
e viteve mbi supet e sj, ndërsa 
shprehet se “toka është e 
shenjtë, ai preh nën dheun e 
tij njerëzit. Emi, e do të jetë 
shtëpia ime e përjetshme” për 
këtë mjaft arsye të tjera Antika 
mes dy pyetjeve sublime e nis 
librin e ri të saj duke kërkuar: 
“E si mund ta lë të shkojë 
në heshtje e shkuara apo e 
tashmja e tij?! Si mund ta lë 
pa i dhënë zë ëndrrës për të 
ardhmen e tij?!” (po aty) 
Mes këtyre pyetjeve dhe 
strukturës narrative të librit 
tridhjetë e pesë kapitujt dhe 
një tjetër më vete nën titullin 
“Përralla Çame” kërkojnë të 
na japin thelbin e përjetësisë 
me tërë atë që vetë autorja, 
motra e tij, si pjesë e gjakut 
dhe vazhdimësisë së penës 
na shprehet “Ato duar nuk jan 
ëmësuar të mbajnë penën, 
por shpirti i saj i mbushur 
me dufe, me kujtimet e fisit 
të shquar nga rridhte, derdhi 
në këtë libër faqe të ndjera të 
mallit për vëllanë, meditime, 
përjetime rënqethëse, që do 
të nderonin çdo shkrimtar të 
sprovuar” (ibid). Ky libër me 
një volum faqesh që kalojnë 
njëqind e tetëdhjetë faqet 
natyrshëm është një shtrirje 
kohore me vetë hënën 
dëshmirare, gonxhen që mbiu 
në themelet e shtëpisë, çamja 
nga Çamëria, kurrë mos bëni 
hakmarrje, kujtimi i motrës së 

madhe, Jete Hoxhës, poezi, 
lufta 20 vjeçare në vatrën e 
Bilal Xhaferrit, e deri tek më 
kujtohet gjysh Feriku. 
Në fakt në këtë libër dukshëm 
ndjekim dhe lexojmë se 
narrativi nuk është thjesht 
historia e një jete, apo e një 
familjeje të shtresës patriotike 
atdhetare të copëtuar nga 
ideologjitë e dhunshme të 
kohërave, por një strukturë 
narrativi që prek, trajton dhe 
shkon përtej kesaj kornize, 
duke marë shkas atë që dihet 
dhe sillet për shkrimtarin 
Bilal Xhaferri. Në këtë 
këndvështrim duket se pena e 
Antikës në këtë libër prek dhe 
pikëtakon një histori tjetër të 
ndodhur gjeografikisht më larg 
dhe që ka të bëjë ngjashëm 
me një shkrimtar, dramaturg 
dhe kritik çek, i cili ishte Karel 
Čapek (9 janar 1890 - 25 
dhjetor 1938), që bëri fushatë 
në favor të shprehjes së lirë 
dhe kundërshtoi fuqimisht 
ngritjen e komunizmit në 
Evropë. Por ndryshe nga fati i 
Xhaferrit, edhe pse u nominua 
për çmimin Nobel në Letërsi 
shtatë herë, Čapek nuk e 
mori kurrë atë. Megjithatë, 
disa çmime përkujtojnë emrin 
e tij, si çmimi Karel Čapek, i 
dhënë çdo vit nga Klubi PEN 
çek për veprën letrare që 
kontribuon në përforcimin ose 
ruajtjen e vlerave demokratike 
dhe humaniste në shoqëri, 
sukurse në mjaft raste 
ndjehet nga disa shoqata dhe 
organizme letrare të jepet dhe 
çmim me emrin e shkrimtarit 
Bilal Xhaferri. Inaugurimi i 
Shtëpisë Muze “Bilal Xhaferri” 
në vitin 2014 ndoshta është 
një farë lehtësim përshpirtjeje 
në këtë pikë, pasi ndihma 
e disa intelektualëve si ajo 
e historianit Halil Shabani, 
Poetit Agim Mato “Mjeshtër 

i Madh” dhe piktorit dhe 
skicashkruesit të talentuar, 
Edmond Llaçi kanë bërë një 
punë të mbarë me të cilën 
sikurse shprehet Antika 
Hoxha, “pas 50 vitesh durim 
me sistemin komunist, m’u 
deshën dhe 20 vite durim 
ndaj luftës së gjitonëve, që 
rriskun ta ktheja tek të zotët” 
(faqja 62). 
Por duke shkruar në thelbin 
e këtij narrativi me një lexim 
të ndjeshëm ndjejmë se 
“Hëna dëshmitare” është 
tërheqës. Ai rrëmben të gjithë 
magnetizmin dhe kërshërinë 
diskursive që ka magjepsur 
dëshmitarë të panumërt, 
pa lënë pas dore errësirën 
tragjike të shumë prej 
zgjedhjeve të jetës që mbeti 
mes motrave dhe rrymat e 
egra sociopolitike që i kanë 
mëdyshur dhe dedikuar 
në vuajtje ato, ku thelbin 
eshtrydh Antika me këtë 
libër. Gjatë gjithë viteve midis 
asaj që ka ndodhur dhe asaj 
që është prezantuar, skena 
politike e tërësisë diksursive 
në këtë përjetim narrativ 
duket se  u bë gjithnjë e më 
ekstreme dhe e polarizuar. Kjo 
skenë hipnotizoi tërësinë e 
magazinuar dhe risolli pezmin 
e zemëruar pas një lufte të 
gjatë ndjenjash dhe vuajtjesh 
dhe që kjo e ka jehonën e saj 
jo aq të zbehtë moderne në 
këtë prurje narrative. Në anën 
tjetër edhe mjaft pjesë të tjera 
që narativi i sjell me poezi dhe 
kujtime të shumta, sikurse 
është 5 prilli 2019 që na sjell 
poezinë “Si zogu në fole”, apo 
“Bilbil gjuzari” që na jepen në 
një formë tipike e të ndjeshme 
leximi të thukët.
Pasionet ndikuese të 
periudhës sillen në këtë 
libër përmes sharmit antik të 
edukimit të rrallë të autores 

në mënyrat që libri i saj mes 
kapitujve të tij zgjodhi të 
hiqte deri në kërshëri. “Pon 
e Pan, nuk e vranë, Tan e 
Pan, Tan e vranë”, “Përherë 
të parë shejtani zbriti në 
okë”; apo “Merre mishin e ik 
në djall”, ashtu sikurse dhe 
kapitulli njëzetë e gjashtë që 
i kushtohet Fadil Paçramit,  
janë një pjesë e kësaj forme 
kërshëruese narrative. 
Libri është shkruar me 
pasion, natyrisht me një 
stulë të pararendur të motrës 
dedikuese për vëllain e saj 
talent në kushtet që i cituam 
më lart, por që në thelb ka një 
mesazh të qartë atë të zgjimit 
dhe mbajtjes gjallë të vlerës 
së tij deri në pavdekësi. Kjo 
markë unike e besimit është 
pjesë e asaj që i bën motrat 
e shkrimtarit, sidomos këtëmë 
të voglën e tij që shkruan, 
magjepsëse për disa të reja 
sot, edhe përkundër historisë 
së tyre politike dhe personale 
shpesh të dhimbshme. Ata 
kanë mesazhe paqeje dhe 
jo hakmarrjeje, kjo i bën më 
të lartësuara dhe madje dhe 
ky libër e sjell mendimin 
e tyre jo si një mjet për të 
ndaj njëri-tjetrit, e cila, sipas 
Antikës do ta bënte akoma 
më të tmerrshme, atë që 
vetë Bila Xhaferri kurë nuk e 
dëshironte.

TË SHKULËSH HISTORINË E VËLLAIT 
NGA ZEMRA SI DHURATË PËR LEXUESIN
(Rreth librit të ri të Antika Hoxhës, për Bilal Xhaferrin)

PAK PËRTEJ NJË VIZITE ZYRTARE NË MB
Këto ditë kanë qenë 

plotë hall dhe zell në 
grupet e emigrantëve 

në MB. Vizita e Kryeminstrit 
Rama në numrin 10 dhe 
takimi i tij me Kryeministrin 
Rishi Sunak, gjithashtu dhe 
fjalët e Kryeministrit Rama 
nëpër mediat britanike e 
në atë zyrë gjithashtu “në 
mbrojtje të shqiptarëve” 
sollën duartrokitje në kafene 
para televizorëve që ndiqnin 
sytë e kësaj kategorie dhe 
madje edhe stres në anë të 
tjera, ku sy të tjerë mbetën 
të hutuar e dyzues. Njëra 
palë e quan mjaft sukses 
dhe me fat që kanë një 
Kryeministër të tillë, e tjetra 
fatkeq që janë në gojën e 
një propagande fine. Pos, 
të tjerave realiteti është 
ky. Realisht, Kryeministri 
Edi Rama gjatë vizitës 
së tij në Britaninë e 
Madhe foli “në mbrojtje të 
shqiptarëve”, por zhvilloi 
edhe takime zyrtare 
kokë më pkokë, madje 
edhe një bashkëbisedim 
të veçantë në auditorin 
e Institutit Mbretëror 
t ë  M a r r ë d h ë n i e v e 
Ndërkombëtare, Chatham 
House.
Duke u ndalur tek largimi 
i të rinjve, kreu i qeverisë 
u shpreh se “sot jetojmë 
në një vend demokratik 
dhe se nuk mund t’u thuash 
dot njerëzve qëndro këtu 
pasi ke një të ardhshme të 
shndritshme, por ato janë 
të lirë të lëvizin kudo që ato 
duan.” Në retorikën e tij 
ironizuese ndaj përqasjes së 
autoriteteve britanike ndaj 
emigrantëve shqiptarë, Rama 
përfytyroi për një moment 
sikur rolet u këmbyen. 
“Nëse rusët do të pushtojnë 
Britaninë, ju ejani tek ne, ne 
do t’ju mbrojmë nga Putini 
dhe nga Suella Braverman 
të dy, kjo është e sigurtë, 
do t’ju mbrojmë”, u shpreh 
kryeministri shqiptar ndërsa 
shkaktoi të qeshura në sallë. 
Kjo është e njohura e fjalëve 
të Ramës që ishin në publik, 
të tjerat i kanë sirtaret, i kanë 
dosjet dhe ditaret. Cila është 
e ëvrteta? 

Po ato ditë të qëndrimit dhe 
fjalëve të Ramës në Londër, 
një nga ministrat e Qeverisë 
së tij, Ministri i Brendshëm 
Çuçi, u takua me homologen 
britanike Suella Braverman, 
që ka qenë në qendër të 
vëmendjes së kohëve të 
fundit për shkak të fjalëve 
të saj ndaj shqiptarëve. Ai 
është shprehur se me “Me 
homologen britanike Suella 
Braverman diskutuam mbi 
bashkëpunimin dypalësh për 
të adresuar çështje komplekse 
si emigracioni i paligjshëm dhe 
krimi i organizuar, fenomene 
transnacioanle, që kurrsesi 

nuk mund të identifikohen  
me etni të caktuara. Ai tha se 
shqiptarët janë një komunitet 
vital dhe i integruar në 
Mbretërinë e Bashkuar. Më tej 
ka postuar në rrjetet sociale 
se “Ndava me homologen 
time shqetësimin se është e 
patolerueshme që komuniteti 
shqiptar të veçohet dhe 
stererotipizohet vetëm nga 
disa personazhe të botës 
ilegale”. 
Ai ka shtuar se “Qasja 
jonë është se emigracioni 
i paligjshëm nuk mund 
të adresohet si problem 
pa përmirësuar kushtet e 
emigracionit përmes rrugëve 
legale. Në këtë pikë i kërkova 
homologes Braverman të 
rishikojnë edhe njëherë 
regjimin e trajtimit të shtetasve 
shqiptarë që jetojnë e punojnë 
në Britaninë e Madhe, për 

t’i lehtësuar në raport me 
mundësi të reja punësimi apo 
lëvizjet sezonale. I kërkova 
gjithashtu të aministojë çdo 
shqiptar pa vizë, por që punon 
në mënyrë të ndershme dhe 
që nuk ka rekorde kriminale 
në ngarkim. Çmoj shumë 
asistencën dhe ekspertizën 
britanike në ngritjen e 
kapaciteteve tona dhe në 
mbështetje të modernizimit 
të Institutit të Policisë 
Shkencore”, shkruan ministri 
në Facebook.
Nga sa u pa dhe u 
dëgjua duket se diçka e 
rrëndësishme u harrua. Edhe 

pse diku u duartrokit e diku u 
hamendësua në këtë rrjedhë 
vizite dhe në këto takime 
zyrtare të palës shqiptare u pa 
dhe u dëgjua në sy të vërtetë 
dhe ajo që u harrua të thuhet 
se PS dhe Edi Rama kanë 
këshilltarë britanikë laburistë. 
E kjo nuk do as bukë e ujë kur 
vjen puna të flitet “politikisht” 
në këtë rrëmujë. Më qartë u 
duk fare mirë se fjalët ishin 
thuajse të ngjashme me ato 
që u dëgjuan natyrshëm 
politikisht kohë më parë edhe 
nga laburët. A mos vallë 
Rama dhe Çuçi u diregjuan 
nga kundërshtarët poltikë të 
qeverisë britanike të ngrejnë 
e të bashkojnë zërin në korrin 
kundër? Para disa kohësh, një 
ministër i Partisë Laburiste për 
imigracionin britanik publikoi 
një dokument konsultimi, ku 
në thelb ishte fitimi i të drejtës 

për të qëndruar në Britani, ku 
propozohej që migrantët e rinj 
do të bëhen shtetas britanikë 
vetëm nëse fitojnë mjaft 
‘pikë’. Ata do të marrin pikë 
për t’u bashkuar me një parti 
politike, ose për të bërë punë 
vullnetare dhe do të humbasin 
pikë nëse tregojnë një 
“mospërfillje aktive për vlerat 
e Mbretërisë së Bashkuar”, 
si për shembull duke marrë 
pjesë në protesta të nxehta 
kundër luftës, ose duke 
vënë në dyshim “mënyrën 
britanike”. e jetës’. Një kritik 
e ka denoncuar atë si ‘qeveri 
nga Tesco’: ashtu siç fitoni 

pikë Clubcard në Tesco 
duke qenë besnikë dhe 
duke ripërdorur çantat 
e ushqimeve, tani 
migrantët do të jenë në 
gjendje të fitojnë pikë 
qytetare duke qenë 
individë të bindur. 
Në fund të këtyre 
takimeve u mësua ajo 
që u shfaq në publik, 
dhe jo ajo që mbeti 
në bisedimet kokë 
më kokë, ndërsa disa 
media menjëherë 
shkruajtën me zell 
se do të ketë kthim 
të menjëhershëm të 
shqiptarëve që vuajnë 
dënimet në burgjet 
britanike për çështje të 

përfshirjes në krime. 
Fjala e Ramës po ashtu dhe 
ajo e Çuçit duket se tregon 
se ata në vend që ta shohin 
shqiptarin e lënë në mes të 
rrugëve dhe në fatin e tyre si 
të tillë, ata e shohin gabimin 
qeverisës si një marrëdhënie 
aktive, të rritur, demokratike 
dhe politike për ta përdorur 
në formën më të zhdërvjellët 
propagandistike midis individit 
dhe qeverisë së tyre. Rama 
dhe Çuçi e shohin atë si diçka 
të ngjashme me marrëdhënien 
midis një mësuesi dhe një 
nxënësi potencialisht të 
lënë në bangën e fundit: një 
qytetar duhet të jetë me sa 
duket gjithnjë në fatin e tij të 
zi, në emër të lirisë dhe pastaj 
në lëmoshën e fjalës për 
mbrojtjen e tij që jo pak herë 
nëpërkëmbet.

